
“YASHIL” ENERGETIKANI 
RIVOJLANTIRISHDA YAPON 

KOMPANIYALARI BILAN HAMKORLIK 
KO‘LAMI KENGAYMOQDA

MDH DAVLATLARI RAHBARLARINING NORASMIY UCHRASHUVIDA 
KO‘P TOMONLAMA HAMKORLIKNI RIVOJLANTIRISH MUHIMLIGI TA’KIDLANDI

Davlatimiz rahbari 22-dekabr kuni Sankt-
Peterburgdagi “Ermitaj” davlat muzeyida 
MDH davlatlari rahbarlarining norasmiy 
uchrashuvida ishtirok etdi.

Tadbirda Rossiya Federatsiyasi 
Prezidenti Vladimir Putin, Belarus 
Respublikasi Prezidenti Aleksandr 
Lukashenko, Qozogʻiston Respublikasi 
Prezidenti Qosim-Jomart Toqayev, Qirgʻiz 
Respublikasi Prezidenti Sadir Japarov, 
Tojikiston Respublikasi Prezidenti Emomali 
Rahmon, Turkmaniston Prezidenti Serdar 

Zero, tashrif doirasidagi muloqotlarda 
Prezidentimiz tomonidan Yaponiya bilan 
“yashil” energetika va sanoatda uglerod chiqa-
rishni kamaytirish, axborot texnologiyalari, 
oʻta muhim minerallar, mashinasozlik sohasi-
dagi hamkorlik, sogʻliqni saqlash va turizm 

infratuzilmasini modernizatsiya qilish kabi 
strategik sheriklikning asosiy yoʻnalishlarini 
rivojlantirish zarurligi qayd etildi.

Davlatimiz rahbarining Yaponiya Bosh vaziri 
Sanae Takaichining taklifiga binoan 18-20-dekabr kunlari ushbu davlatga 

rasmiy tashrifi ikki mamlakat aloqalarini yangi bosqichga koʻtarish yoʻlida muhim 
siyosiy voqelik boʻldi.

Oʻzbekiston Respublikasi Prezidenti Shavkat Mirziyoyev 21-22-dekabr kunlari 
amaliy tashrif bilan Rossiya Federatsiyasida boʻldi.

Bu masalaning bir jihati. Boshqa tomonda esa, 
hunarmandlar yillar davomida uy-joy masalasida 
qiynalgani ham rost. Statistik maʼlumotlarga 
koʻra, shaharda 1 kvadrat kilometr maydonda 
1500 kishi yashagan. Bu belgilangan meʼyordan 
ancha yuqori. 1992-yildan 2016-yilga qadar 
shahar hududida bor-yoʻgʻi, 11 ta koʻpqavatli 
uy qurilgan. Oqibatda bir hovlida, bir tom ostida 
3-4 oila yashashga majbur boʻlgan.

Prezidentimiz oʻtgan yili 11-12-iyul kunlari 
Fargʻona viloyatiga tashrifi chogʻida mazkur 

masalalar yechimiga alohida eʼtibor qaratdi. 
Koʻhna Margʻilon shahriga tutashgan, Fargʻona 
tumani hududidagi kam hosilli, tosh-shagʻaldan 
iborat maydon “Yangi Oʻzbekiston” uy-joy 
massivi qurilishi uchun ajratildi. Oʻtgan qisqa 
muddatda bunyodkorlik anʼanalari har jihatdan 
keng quloch yoydi, tashabbuslar qoʻllab-
quvvatlandi.

Yil sarhisobi

TOSHKENTNING POYTAXT 
MAQOMIGA MOS TARAQQIYOT YO‘LI

Toshkent nafaqat Markaziy Osiyoning yirik megapolisi, 
balki ming yillik tarix, boy maʼnaviyat va zamonaviy taraqqiyot 

uygʻunlashgan betakror shahar hamdir. Soʻnggi yillarda azim poytaxtimiz 
butunlay oʻzgarib, yangicha qiyofa kasb etdi. Koʻplab turar joy massivlari, 
yangi binolar qurildi. Bunyodkorlik ishlari, barpo etilgan savdo-servis va 

koʻngilochar obyektlar shahar iqtisodiyotini yanada rivojlantirdi. Tunu kun 
ishlaydigan savdo va xizmat koʻrsatish obyektlari soni 3000 dan oshdi.

Keyingi oʻn yilga yetar-yetmas qisqa vaqt 
oraligʻida Toshkent shahri iqtisodiyotiga 20 
milliard dollardan ortiq toʻgʻridan toʻgʻri xorijiy 
investitsiya kiritilib, 5000 ga yaqin yirik loyiha 
ishga tushirildi. Jon boshiga xorijiy investitsiya 
2017-yildagi 71 dollardan 2200 dollarga oshdi.

Poytaxtda jamoat transportini rivojlantirish 
boʻyicha ham salmoqli ishlar qilindi. Xususan, 
Toshkentga mingta zamonaviy elektrobus va 

avtobus olib kelinib, 168 ta yangi yoʻnalish 
ochildi, qoʻshimcha 33 kilometr metro liniyasi va 
21 ta yangi stansiya qurildi. Bularning barchasi, 
avvalo, yurtdoshlarimiz uchun qulaylik yaratib, 
avtobuslarning qatnovdagi intervali qisqarishi 
va tashiladigan yoʻlovchilar sonining oshishiga 
turtki berdi.

BU YIL 10 MILLIARD KUB METRGA  
YAQIN SUV TEJALDI

Mintaqamizda suv taqchilligi yildan yilga 
oshib borayotgan ayni pallada aholi va iqtisodiyot tarmoqlarining 

obihayotga ehtiyoji ham ortib bormoqda. Bunday 
vaziyatda suv resurslaridan oqilona va samarali foydalanish bugunning 

eng dolzarb vazifalaridan.

MARG‘ILONDA “AQLLI” 
UYLAR QAD ROSTLAMOQDA

“Yangi Oʻzbekiston” massivi 
foydalanishga topshirilish arafasida

Margʻilon deganda koʻz oldingizga qoʻligul hunarmandlarning 
hayot tarzi keladi. Ipak qurti boqish, xomashyoni qayta ishlash, 
bejirim, nafis, qalampirmunchoq naqshlar bilan bezatilgan 
sarxil ipak mato ishlab chiqarish yoʻlidagi saʼy-harakatlar asrlar 
davomida oʻz koʻrki, jozibasini yoʻqotgani yoʻq, albatta. 

Yil boshida suv omborlarida zaxira yetarli 
darajada hozirlangani, kanallarni betonlashti-
rish va suv tejovchi texnologiyalar oʻrnatish 
qamrovini kengaytirish, raqamlashtirish va 
boshqa islohotlar evaziga sugʻorish mavsumi-
da muayyan natijalarga erishildi.

Bugungi holatga koʻra, transchegaraviy 
suv omborlari bilan qoʻshib hisoblaganda 
mamlakatimiz suv zaxirasi oʻtgan yilning shu 
davriga nisbatan 6,5 milliard kub metr kamay-
gan. Ichki suv omborlarimizda esa 3 milliard 
kub metr suv taqchilligi mavjud.

 GLOBAL SINOV VA MILLIY 
BARQARORLIK OʻLCHOVI

INFLYATSIYA —
4

Berdimuhamedov va Armaniston Bosh vaziri 
Nikol Pashinyan ham qatnashdilar.

Uchrashuvda joriy yildagi birgalikdagi 
ishlarning asosiy yakunlari sarhisob qilindi 
va kelgusi yil uchun ustuvor vazifalar 
belgilab olindi. Shuningdek, mintaqaviy va 
xalqaro ahamiyatga molik dolzarb masalalar 
yuzasidan fikr almashildi.

Oʻzaro tovar ayirboshlashni oshirish uchun 
yanada qulay sharoitlar yaratish, transport 
sohasidagi hamkorlikni rivojlantirish, oʻzaro 
investitsiyalar oʻsishini ragʻbatlantirish va 

kooperatsiya loyihalarini qoʻllab-quvvatlash, 
energetika va raqamlashtirishda sheriklikni 
mustahkamlash, fan, taʼlim, madaniyat va sanʼat 
sohalarida qoʻshma loyihalarni kengaytirish, 
shuningdek, hududlar oʻrtasida uzoq muddatli 
hamkorlikni rivojlantirish muhimligi taʼkidlandi.

Hamdoʻstlik mamlakatlari oʻrtasida 
madaniy va gumanitar almashinuvlarni 
davom ettirish, xususan, yoshlarning ijodiy, 
innovatsion va intellektual salohiyatini 
rivojlantirishni qoʻllab-quvvatlash zarurligi 
qayd etildi.

Sankt-Peterburgdagi norasmiy uchra
shuvning madaniy dasturi doirasida 
Oʻzbekiston Respublikasi Prezidenti 
Shavkat Mirziyoyev Mustaqil Davlatlar 
Hamdoʻstligiga aʼzo davlatlar rahbarlari bilan 
birgalikda “Ermitaj” davlat muzeyiga tashrif 
buyurdi.

Yetakchilar noyob sanʼat asarlari va 
madaniyat yodgorliklari toʻplangan ushbu 
dunyodagi eng yirik muzeylaridan birining 
ekspozitsiyasi bilan tanishdilar. Tashrif 
chogʻida Rossiya va Yevropa tarixi hamda 

badiiy merosining asosiy bosqichlarini aks 
ettirgan Bosh muzey majmuasi zallari bilan 
tanishildi.

Delegatsiyalar rahbarlari Aleksandr zalida 
boʻlib, badiiy kumush ekspozitsiyasini 
koʻzdan kechirdilar, shuningdek, tantanali 
marosimlar va rasmiy tadbirlarni oʻtkazish 
uchun moʻljallangan Piketlar zali va Gerblar 
zaliga tashrif buyurdilar.

Qimmatbaho metallardan tayyorlangan 
betakror buyumlar saqlanuvchi Oltin xazina, 
afsonaviy “Tovus” mexanik soati joylashgan 

Kichik Ermitajning Pavilyonlar zali 
mehmonlarda alohida qiziqish uygʻotdi.

Tashrif davomida madaniy muloqotni 
mustahkamlash, tarixiy merosni asrab-
avaylash va Hamdoʻstlik davlatlari oʻrtasida 
gumanitar hamkorlikni rivojlantirish 
muhimligi taʼkidlandi.

Shu bilan Oʻzbekiston Respublikasi 
Prezidenti Shavkat Mirziyoyevning Rossiya 
Federatsiyasiga amaliy tashrifi yakunlandi.

QAYTA TIKLANADIGAN ENERGIYA 
MANBALARI VA ZAXIRALASH TIZIMLARINI 

RIVOJLANTIRISH, IQTISODIYOTDA “UGLEROD IZI”NI 
KAMAYTIRISHGA DOIR HAMKORLIK KELISHUVLARI 

ENERGETIKA BARQARORLIGINI TAʼMINLASH 
YOʻNALISHIDAGI ISHLAR SAMARADORLIGINI 

OSHIRISHGA XIZMAT QILADI.

Eng muhimi, bu biz kabi soha rahbar-
lari uchun yangi imkoniyatlar eshigini 
ochadi. Jumladan, raqamlashtirish so-
hasini oladigan boʻlsak, biz uchun eng 
kerakli boʻlgani ishonchli telekommu-
nikatsiya infratuzilmasidir.   

Uchrashuv va muzokaralarda axborot 
texnologiyalarini rivojlantirish, jumladan, 
sunʼiy intellekt va raqamlashtirish dastur-
larini amalga oshirishga alohida eʼtibor 
qaratilgani sohada bu boradagi ishlarni 
yanada rivojlantirishga turtki beradi. 

Yapon texnologiyalari ishonchliligi 
bilan ajralib turadi. Yaʼni magistral tar-
moqlarimizni aynan yapon texnologi-
yalari orqali yanada kengaytirishni 
rejalashtirganmiz. Natijada respublika-
mizning istalgan hududida bu tarmoqlar 
orqali ishonchli va tez internetdan foy-
dalanish imkoniyati yaratiladi.

Mamlakatimizda bundan bir yarim yil 
oldin ushbu yoʻnalishda Yaponiya kapi-
tali ishtirokida bitta kompaniya boʻlgan 
boʻlsa, hozir 26 tani tashkil etmoqda. 

Prezidentimizning mazkur tashrifidan 
keyin ularning soni yanada koʻpayadi. Bu 
esa, oʻz navbatida, yangi ishchi oʻrinlari 
yaratishda muhim ahamiyat kasb etadi. 
Yurtimizda faoliyat yuritayotgan yapon 
kompaniyalariga oʻzbekistonlik yoshlar 
salohiyatidan kengroq foydalanib, oʻz 
biznesini rivojlantirishni taklif etyapmiz. 

Prezidentimiz “Markaziy Osiyo + Ya-
poniya” birinchi sammitida qator taklif va 
tashabbuslarni ilgari surdi. Jumladan, bu-
gun raqamli transformatsiya iqtisodiy oʻ-
sish va barqarorlikning hal qiluvchi omili-
ga aylanib borayotgani alohida qayd etildi.

“Yaponiya kompaniyalari raqamli iqti-
sodiyot segmentlari — sanoatni avtomat-

Sanoat va kichik biznesni rivojlantirish, aholi 
bandligini oshirish boʻyicha qilingan ishlar ham 
eʼtiborga molik. Ushbu saʼy-harakatlar natijasida 
kambagʻallik darajasi yil boshidagi 7,3 foizdan 1 
foizga, ishsizlik esa 4,5 foizdan 3,5 foizga pasayib, 
Toshkent shahrida kambagʻallik va ishsizlik tabiiy 
darajaga tushadi. Eng muhimi, bugun qaysi sohada 
boʻlmasin, har bir yutuq va natija, avvalo, inson 
qadrini ulugʻlash, uning huquq va manfaatlarini 
taʼminlashga xizmat qilayotir.

Toshkent shahrida soʻnggi yillarda savdo 
va xizmat koʻrsatish sohasi rivojlanishi koʻp 
funksiyali tijorat majmualari paydo boʻlishi bilan 
tavsiflanmoqda. Shular qatorida Yunusobod 
tumanidagi “Yunusobod galereyasi” savdo, xizmat 
koʻrsatish va biznes markazi aholi ehtiyojlarini 
taʼminlash, tadbirkorlikni qoʻllab-quvvatlash hamda 
shahar iqtisodiy faolligini oshirishda muhim oʻrin 
tutadi.

Ikki yarim gektar maydonni egallagan ushbu 
yirik majmuada 53 ming kvadrat metrdan ziyod 
savdo va tijorat maydoni tashkil etilgan. 14 million 
dollarlik xorijiy investitsiya hisobiga qator xorijiy 
brendlar oʻz faoliyatini yoʻlga qoʻygan. Majmuada 
100 dan ortiq savdo shoxobchasi ochilib, 500 ga 
yaqin ish oʻrni yaratilgan.

Ushbu markaz koʻp funksiyali, iqtisodiy jihatdan 
samarali va aholi uchun qulay tuzilmadir. Uning 
faoliyati tumanda tadbirkorlik muhitini yaxshilash, 

Tashrif doirasida davlatimiz rahbarining 
yetakchi kompaniyalar, moliya institutlari 
hamda biznes uyushmalari rahbarlari 
bilan uchrashuv va muzokaralari ularning 
yangi Oʻzbekistonga, mamlakatimizda 
kechayotgan islohotlarga ishonchini 
yanada mustahkamladi. 

“Markaziy Osiyo + Yaponiya” birinchi 
sammitida Oʻzbekiston Prezidenti ilgari 
surgan taklif va tashabbuslar mintaqamiz 
va kunchiqar mamlakat oʻrtasidagi 
integratsiyani yanada rivojlantirish, barcha 
sohalarda taraqqiyotni taʼminlashga 
qaratilgani bilan ahamiyatlidir.

Taʼkidlash joiz, soʻnggi yillarda 
Oʻzbekiston va Yaponiya oʻrtasidagi 
hamkorlik sifat jihatidan yangi mazmun kasb 
etdi. Yaponiya kompaniyalari ilgari asosan 
pudrat loyihalarida ishtirok etgan boʻlsa, 
bugungi kunda mamlakatimiz iqtisodiyotiga 
faol investitsiya kiritib, qoʻshma korxonalar 
yaratmoqda, boshqaruv, texnologiyalar 

“YASHIL” ENERGETIKANI 
RIVOJLANTIRISHDA YAPON 

KOMPANIYALARI BILAN HAMKORLIK 
KO‘LAMI KENGAYMOQDA

MARG‘ILONDA “AQLLI” 
UYLAR QAD ROSTLAMOQDA

ISHONCHLI TELEKOMMUNIKATSIYA 
INFRATUZILMASI YARATILADI

transferi va milliy kadrlarni tayyorlashga oʻz 
hissasini qoʻshmoqda. 

Eng muhimi, sifat jihatidan yangi 
bosqichga koʻtarilgan mazkur oʻzgarishlar 
natijasida Yaponiya Oʻzbekistonning 
asosiy iqtisodiy va texnologik sheriklaridan 
biriga aylandi. 

Bugun savdo-iqtisodiy koʻrsatkichlarda 
ham ijobiy surʼat kuzatilmoqda. Xususan, 
oxirgi sakkiz yilda tovar ayirboshlash 
2 baravar, Oʻzbekistonda faoliyat 
yuritayotgan yapon kompaniyalarining 
soni esa 10 karra oshdi. Energetika, 
sogʻliqni saqlash, geologiya, axborot 
texnologiyalari, infratuzilma va boshqa 
ustuvor sohalarda mustahkam kooperatsiya 
oʻrnatildi.

Tashrifda strategik sheriklikni yanada 
rivojlantirish hamda energetika va 
sanoat sohalarida qoʻshma loyihalarni 
roʻyobga chiqarish masalalari ham 
koʻrib chiqildi. Jumladan, Samarqand 
viloyatida ikkita quyosh elektr stansiyasi 
va energiya saqlash tizimlari qurilishi 
boshlangani, mazkur loyihani shamol 
elektr stansiyalari va saqlash quvvatlari 
asosida Qoraqalpogʻistonda ham tez 
fursatlarda amalga oshirish muhimligi 
taʼkidlandi.

Bunday amaliy hamkorlikni Sirdaryo 
viloyatida davlat-xususiy sheriklik asosida 
zamonaviy bugʻ-gaz elektr stansiyasini 
barpo etishda Yaponiya kompaniyalari 
konsorsum tarkibida ishtirok etayotganida 
ham koʻrish mumkin. Shuningdek, bugun 
shamol elektr stansiyalarida oʻlchov 
ishlarida ishtirok etayotgan yapon 
kompaniyalari investitsiya kiritish uchun 
tayyorligini maʼlum qildi.

Yapon kompaniyalari tajribasi va 
sarmoyasini, avvalo, infratuzilma, yaʼni 
yuqori kuchlanishli magistral elektr 
tarmoqlari, podstansiyalar qurilishiga 
jalb etish muhim. Prezidentimizning 
Tokio shahridagi ishbilarmonlik tadbirlari 
doirasida “Sumitomo Corporation” 
kompaniyasi prezidenti Shingo Uenoni 
bilan uchrashuvida bu kompaniya bilan 
oʻta yuqori kuchlanishli kabel mahsulotlar 
ishlab chiqarish va tez tibbiy yordam 
mashinalari parkini modernizatsiya 
qilishda ishtirok etish rejalari kelishib 
olindi. 

Umuman olganda, qayta tiklanadigan 
energiya manbalari va zaxiralash 
tizimlarini rivojlantirish, iqtisodiyotda 
“uglerod izi”ni kamaytirishga doir 
hamkorlik kelishuvlari energetika 
barqarorligini taʼminlash yoʻnalishidagi 
ishlar samaradorligini oshirishga xizmat 
qiladi. 

Fargʻona — Qoʻqon katta avtomobil 
yoʻlining janubiy sarhadi bugun katta 
bunyodkorlik maydoniga aylangan. Yer 
qazish ishlarini bajarayotgan texnikalar, 
poydevor tiklab, koʻrkam imoratlar 

qurayotgan, obodonlashtirish yumushlari bilan 
andarmon ishchi-xizmatchilar harakati bir zum ham 
toʻxtagani yoʻq. Oz fursatda koʻp qavatli uylarning 
dastlabki namunalari deyarli tayyor boʻldi. Hademay 
egalariga topshiriladi.

Barcha ish zamonaviy shaharsozlik anʼanalariga 
hamohang bajarilmoqda. Birinchi bosqich doirasida 
qurib bitkazilayotgan 8 ta 16 hamda 9 ta 12 qavatli 
uylarda soʻnggi pardozlash, tashqi va ichki bezak 
ishlari yakuniga yetkazilmoqda. Eʼtiborlisi, har bir 
uyning meʼmoriy qiyofasi betakror boʻlishi uchun 
yangi usul va andozalardan samarali foydalanilyapti. 
Shuningdek, 990 oʻrinli maktab, 330 oʻrinli bogʻcha 
hamda kunlik 250 qatnov oʻrniga ega poliklinika 
qurilishi belgilangan meʼyorlar asosida davom 
ettirilmoqda. Davlat byudjeti mablagʻi hisobidan 
kommunikatsiya tarmoqlari tortish ishlari sifatli 
bajarilyapti. Zamonaviy yondashuv asosida ichki 
yoʻllarda yashil hududlar, piyodalar va velosiped 
yoʻlaklari, nogironligi bor shaxslar uchun alohida 
harakatlanish hududlari barpo etilmoqda.

Elektr taʼminoti barqarorligi uchun yangi tarmoq 
tortilmoqda. Uylar markazlashgan isitish tizimi 
orqali isitiladi. Tom qismida esa quyosh panellari 
oʻrnatilyapti. Uylarning tayanch ustuni dunyo 
qurilish sanoatida asosiy material hisoblangan 
monolit yordamida koʻtarilayotgan boʻlsa, tashqi 
bezaklarda yozda salqin, qishda issiq haroratni 

Joʻrabek MIRZAMAHMUDOV, 
energetika vaziri

Yaponiyaga bu safargi tashrifni tarixiy deb atasak hech qanday 
mubolagʻa boʻlmaydi. Zero, fikrimizga erishilgan kelishuvlar va 
imzolangan hujjatlar yaqqol misol boʻla oladi.  

Sherzod SHERMATOV, 
raqamli texnologiyalar vaziri 

lashtirish, robototexnika, boshqaruvning 
intellektual tizimlari, yangi avlod bulutli 
va telekommunikatsiya platformalari so-
halarida jahonda yetakchidir. “Markaziy 
Osiyo — Yaponiya” raqamli xabi — raqa-
mli yechimlar, sunʼiy intellekt, “buyumlar 
interneti”, kiberxavfsizlik va innovatsion 
iqtisodiyot sohalarida koʻp tomonlama 
hamkorlik platformasini yaratishni taklif 
etamiz”, dedi davlatimiz rahbari.

Shuningdek, energetika, trans-
port, AT infratuzilmani rivojlantirish, 
sogʻliqni saqlash tizimini modernizatsi-
yalash va boshqa ustuvor yoʻnalishlarda 
umumiy qiymati 10 milliard dollardan 
ziyod yangi loyihalarni sifatli tayyorlash 
hamda boshlanganlarining natijadorligi-
ni oshirishga alohida eʼtibor qaratildi. 

TOSHKENTNING POYTAXT 
MAQOMIGA MOS TARAQQIYOT YO‘LI

Ravshan FOZILOV,
Oliy Majlis Qonunchilik 
palatasi deputati

xizmatlar sifatini oshirish va shahar iqtisodiy 
hayotini jonlantirishga yordam bermoqda.

Markazga tashrif doirasida davlatimiz rahbariga 
shu yerda faoliyat yuritayotgan “Unicon-Soft” AT 
kompaniyasi faoliyati tanishtirildi. Mamlakatimizda 
axborot texnologiyalari sohasida yaratilgan 
qulay sharoit natijasida davlat boshqaruvini 
raqamlashtirish, aloqa infratuzilmasini yaxshilash, 
AT taʼlimini rivojlantirish kabi koʻplab yoʻnalishlarda 
milliy dasturiy mahsulot ishlab chiqaruvchilarning 
ishtiroki izchil kengayib bormoqda.

Prezidentimizning tegishli farmoniga muvofiq, 
soha, tarmoq va hududlarni raqamli transformatsiya 
qilishning asosiy yoʻnalishlari belgilangan. Ushbu 
jarayonga Yunusobod tumanida faoliyat yuritayotgan 
“Unicon-Soft” kompaniyasi ham munosib hissa 
qoʻshmoqda. 2017-yilda tashkil etilgan korxona shu 
kunga qadar respublika boʻylab 70 dan ortiq dasturiy 
tizim ishlab chiqqan va joriy etgan.

Hozir “Unicon-Soft” tomonidan raqamlashtirish 
yoʻnalishida dasturiy va texnik vositalar ishlab 
chiqarishni yoʻlga qoʻyish, bojxona faoliyatini 
raqamlashtirish, shuningdek, “Raqamli mahalla” 
platformasini joriy etish rejalashtirilgan. Davlatimiz 
rahbari kompaniyaning ushbu yoʻnalishdagi 
loyihalari taqdimoti bilan tanishib, milliy AT 
mahsulotlar ishlab chiqarishni yanada rivojlantirish, 
yoshlarning sunʼiy intellekt texnologiyalari 
sohasidagi bilim va koʻnikmalarini oshirish, 
davlat idoralarida raqamlashtirish jarayonini 
jadallashtirish boʻyicha tegishli tavsiyalar berdi. 
Bu, oʻz navbatida, AT sohasida yangi ish oʻrinlari 
ochilishi, Oʻzbekistonda raqamli iqtisodiyotni 
shakllantirish, inson kapitali salohiyatini oshirish 
va davlat boshqaruvini zamonaviy, samarali tizimga 
aylantirishga xizmat qiladi.

Bugun uzoqni koʻzlab yuritilayotgan pragmatik, 
xalqchil siyosat tufayli poytaxtimiz kun sayin obod 
va koʻrkam qiyofa kasb etmoqda. Buni nafaqat 
yurtdoshlarimiz, balki chet eldan kelayotgan 
mehmonlar ham alohida eʼtirof etmoqda. Bunday 
oʻzgarishlar haqida koʻp gapirish mumkin. Shu bilan 
birga, hali yechimini kutayotgan ayrim masalalar 
ham bor.

16-dekabr kuni Toshkent shahrini ijtimoiy-
iqtisodiy jihatdan har tomonlama rivojlantirish, shahar 
muhitini yaxshilash va munosib yashash sharoitlarini 
yaratish masalalari yuzasidan oʻtkazilgan yigʻilishda 
davlatimiz rahbari bu masalaga alohida toʻxtalib, 
qator yangi tashabbuslarni ilgari surdi.

“Eng avvalo, shahar aholisini tashvishga 
solayotgan ekologiya, yuqori daromadli ish 
oʻrinlarini yaratish va sifatli boshqaruv masalasida 
shahar masʼullari yondashuvini oʻzgartirishi zarur. 
2026-yil Toshkent shahri uchun “Jadal rivojlanish va 
aholi daromadlari oʻsishi” yili boʻladi. Bu gʻoyani 
roʻyobga chiqarish boʻyicha katta dastur amalga 
oshiriladi”, dedi Prezidentimiz.

Poytaxt tumanlari 3 yoʻnalishda rivojlantirilib, 
2026-yilda 9 milliard dollar, ikki yilda 20 milliard 
dollar toʻgʻridan toʻgʻri xorijiy investitsiya kiritilishi 
minglab ish oʻrinlari ochilishi, mehnat bozorida 
raqobat kuchayib, maoshlar oʻsishi, yoshlar va 
malakali kadrlar uchun imkoniyatlar kengayishi, 
shaharni raqobatbardosh, barqaror va aholi uchun 
qulay megapolisga aylantirish, iqtisodiyotni 
diversifikatsiya qilish va uzoq muddatli oʻsishni 
taʼminlashga xizmat qiladi.

Soʻnggi oʻn yilliklarda sanoatlashuv, urbanizatsiya 
va texnologik taraqqiyot natijasida ekologik 
muammolar keskin kuchayib, inson salomatligiga 
salbiy taʼsir koʻrsatmoqda. Atrof-muhitni asrash — 
bu faqat tabiatni emas, balki inson hayoti va kelajak 
avlod salomatligini muhofaza qilish, demak.

Dunyoning yirik shaharlari kabi bugun 
poytaxtimizda ham ekologiya masalasi dolzarb. Shu 
sababli 1-iyungacha har bir tumanda 5 kilometrli 3 
tadan soyali sayr koʻchalari foydalanishga topshirilib, 
har 10 ta mahalla uchun 1 tadan yashil bogʻ barpo 
qilish boʻyicha alohida dastur ishlab chiqiladi. Kelgusi 
yilda esa shaharda 18,5 kilometr kanal qirgʻogʻi 
mustahkamlanib, yashil hududlar va sayilgohlar 
barpo etiladi. Bu esa havoni tozalab, kislorod 
miqdorini oshiradi, chang, shovqin va zararli gazlarni 
kamaytiradi. Asosiysi, yashil hududlar va sayilgohlar 
inson hayoti sifatini oshirish, tabiatni muhofaza qilish 
va barqaror rivojlanishni taʼminlashga zamin yaratadi.

Yigʻilishda Toshkent shahri faoliyatining 
huquqiy, iqtisodiy va tashkiliy asoslarini belgilovchi 
“Oʻzbekiston Respublikasi poytaxtining maqomi 
toʻgʻrisida”gi qonunni qabul qilish vaqti kelgani 
ham qayd etildi. Bu biz, deputatlar zimmasiga ham 
katta masʼuliyat yuklaydi. Ushbu hujjatning qabul 
qilinishi esa Toshkentning poytaxt sifatida barqaror, 
samarali va uygʻun rivojlanishini taʼminlash, davlat 
boshqaruvi va aholi hayoti uchun aniq huquqiy asos 
yaratilishiga xizmat qiladi. Zero, Prezidentimiz 
taʼkidlaganidek, poytaxt — davlatning siyosiy, 
maʼmuriy, iqtisodiy va madaniy markazi. Poytaxtni 
boshqarish, rivojlantirish va muhofaza qilish 
boʻyicha oʻziga xos yondashuvlar boʻlishi kerak.

Davlatimiz rahbari tashrif doirasida odamlarning 
turmush darajasini oshirish, tadbirkorlikni 
rivojlantirish boʻyicha ustuvor vazifalarni belgilab 
berdi. Bularning barchasi yaqin yillarda ham 
hududni ijtimoiy-iqtisodiy rivojlantirib, uning 
beqiyos imkoniyatlarini yuzaga chiqarish, xalqimiz 
farovonligini yuksaltirishga zamin hozirlaydi. 
Ayniqsa, inson qadrini ulugʻlash, xalqni rozi 
qilish, hududning beqiyos imkoniyatlarini yuzaga 
chiqarishda yangi bosqichni boshlab beradi. 

Ushbu jarayonda biz, xalq vakillari faol ishtirok 
etib, shaharning ijtimoiy-iqtisodiy rivojlanishiga 
hissa qoʻshamiz. Zero, ilgari surilgan tashabbuslarda 
Toshkentni poytaxt maqomiga mos holda jadal 
taraqqiy ettirish maqsadi koʻzlangan.

“Yangi Oʻzbekiston” massivi 
foydalanishga topshirilish arafasida

taʼminlovchi bazalt qoplamasidan foydalanilyapti. 
Koʻp qavatli uylarning birinchi va ikkinchi 
qavatlarida savdo, xizmat koʻrsatish obyektlari, 
yertoʻlada mashinalar saqlash joyi boʻladi.

— Har bir ish sifatli bajarilishi uchun doimiy 
nazorat oʻrnatilgan, — deydi Fargʻona viloyati 
hududiy qurilish va uy-joy kommunal xoʻjaligi 
sohasida nazorat qilish inspeksiyasi inspektori 
Umidjon Uzoqov. — Binolar zilzilaga bardoshli, 
pishiq-puxta boʻlishi zarur. Shu maqsadda bu yerda 
uy qurayotgan 10 dan ortiq tadbirkorlik subyektining 
ishni loyiha asosida toʻliq bajarishi qatʼiy nazoratga 
olingan. Qurilish materiallari sifati inspeksiya 
huzuridagi laboratoriya mutaxassislari ishtirokida 
oʻrganib borilmoqda. Barcha jarayon raqamlashtirish 
tamoyili asosidagi yangi texnologiyalar, sinov-
laboratoriya jihozlari yordamida nazorat qilinyapti. 
Bu qurilishda ochiqlik va shaffoflikni taʼminlab, 
huquqbuzarliklar va korrupsiyaning oldini olishga 
xizmat qilyapti.

Yangi shahar qurilishida xorijlik investorlar ham 
ishtirok etmoqda. Xususan, “WENNY ESTATE 
DEVELOPMENT” kompaniyasi koʻp qavatli uy-
joylar qurilishi sohasida katta tajriba toʻplagan. 
Hozirda kompaniya quruvchilari saʼy-harakati bilan 
7 ta 16 qavatli zamonaviy uy qurilishi jadallik bilan 
olib borilyapti.

— Biz qurayotgan uylar boshqalaridan oʻziga xos 
qulayliklari bilan ajralib turadi, — deydi kompaniya 
ish yurituvchisi Li Chuanfu. — Yangi uylar toʻliq 
raqamlashtiriladi. Masalan, tongda uygʻonib, 
oʻtirgan holatda oynalarni ochib, shamollatish, 
chiroqlarni yoqish, hatto choy va qahva qaynatish 
imkoniyatiga ega boʻlasiz. Kompaniyamiz viloyat 
boʻylab yana 20 ta zamonaviy koʻp qavatli uy 
qurishni maqsad qilgan.

“Oltin vodiy” MCHJ quruvchilari massivda 785 
xonadonli 11 ta 12 va 16 qavatli uy bunyod etmoqda. 
Uylarning yertoʻlasida 325 oʻrinli mashina saqlash 
joyi tashkil etiladi. Quruvchi tashkilot bu uylarga 
xizmat koʻrsatadigan boshqaruv-servis kompaniyasi 
faoliyatini toʻliq shakllantirish masʼuliyatini 
ham zimmasiga olgan. Maqsad sifatli, bu yerda 
yashovchilarga arzon va muqobil xizmatlarni taklif 
etishdir.

— Yangi uylarning birinchi qavatida oilaviy 
tantanalar, bayram tadbirlari oʻtkazish uchun 
mehmonxona va qoʻshimcha xizmat koʻrsatish 
shoxobchalari qurishga eʼtibor qaratilyapti, — 
deydi “Oltin vodiy” MCHJ rahbari Abdugʻaffor 
Oʻrinboyev. — Bu, ayniqsa, yuqori qavatda 
yashayotgan aholi vakillari uchun har jihatdan 
qulaylik yaratib, vaqt va xarajatni tejash, ortiqcha 
yugur-yugurlarga barham berish imkoniyatini 
yaratadi.

Shaharchada “Ipoteka” markazi qurilishi 
yakuniga yetkazilmoqda. Markaz xaridorlarga uy 
tanlashda yaqindan koʻmaklashib, oldi-sotdini 
rasmiylashtirishda barcha davlat xizmatlarini bir 
joyda, qisqa muddatda koʻrsatishda qoʻl keladi.

Bu yerdagi 75 gektar maydonda 6000 xonadonli 
zamonaviy uy-joylar qad rostlaydi. Shuningdek, 
loyiha qiymati 50 million dollar boʻlgan savdo 
kompleksi, biznes markazi, 2 ta umumtaʼlim va 6 
ta maktabgacha taʼlim tashkiloti, 2 ta koʻp tarmoqli 
tibbiy klinika qurilishi koʻzda tutilgan. Burhoniddin 
Margʻinoniy xalqaro ilmiy-tadqiqot markazi, 
Maqom teatri, mehmonxona, shoir va sanʼatkorlar 
xiyoboni, Otabek va Kumush uylari, savdo va xizmat 
koʻrsatish majmualari asta-sekin boʻy koʻrsatib 
bormoqda.

Yangi shahar markazidan oʻrin olishi 
moʻljallanayotgan istirohat bogʻi yon-atrofga koʻrk, 
goʻzallik bagʻishlaydi. Landshaft arxitektura asosida 
yashil xiyobonlar, bolalar maydonlari, manzarali 
daraxtlar galereyalari barpo etilmoqda.

Qisqasi, yaqin vaqtda viloyat koʻrkiga koʻrk, 
salobatiga salobat qoʻshuvchi koʻhna Margʻilondagi 
“Yangi Oʻzbekiston” massivi xonadon sohiblari, 
baxtli oilalarga quchoq ochadi. Shodon davralarda 
shukronalik soʻzlari, mumtoz va qadrdon kuy-
qoʻshiqlar yangraydi. Bunday huzurbaxsh 
tuygʻularni his etishning oʻzi baxt, saodat.

Rasuljon KAMOLOV,
“Yangi Oʻzbekiston” muxbiri

NIGOH YANGI O‘ZBEKISTON

Bir soʻz bilan aytganda, sammitda il-
gari surilgan tashabbuslar mamlakatlar-
imiz va xalqlarimiz farovonligi yoʻlida-
gi hamkorlikning salmoqli salohiyatidan 
unumli foydalanishga xizmat qiladi. 



SUV XOʻJALIGI VAZIRLIGI HUZURIDA 
“VAZIYATLAR MARKAZI” TASHKIL ETILDI. 
SOHADAGI 10 TA AXBOROT TIZIMI 
TAKOMILLASHTIRILIB, MAʼLUMOTLARNI YIGʻISH, 
UMUMLASHTIRISH VA TAHLIL QILISH IMKONINI 
BERUVCHI “RAQAMLI SUV XOʻJALIGI” YAGONA 
PLATFORMASI ISHGA TUSHIRILDI.

Ushbu murakkab vaziyatni inobatga 
olgan holda soʻnggi yillarda suv xoʻjaligi 
tizimini tubdan isloh qilish, suv zaxiralari-
dan tejamkorlik bilan foydalanishga qara-
tilgan keng koʻlamli ishlar qilinmoqda. 
Xususan, sohani modernizatsiya qilish 
uchun oxirgi 5 yilda budjetdan ajratilgan 
60 trillion soʻm hamda 622 million dollar-
lik xorijiy investitsiya irrigatsiya tizimiga 
yoʻnaltirildi.

Prezidentimiz mamlakatimizda Suv
ni tejash boʻyicha butunjahon forumini 
oʻtkazish, 2026-2036-yillarni “Marka-
ziy Osiyoda suvdan oqilona foydalanish 
boʻyicha amaliy harakatlar oʻn yilligi” 
deb eʼlon qilish tashabbuslarini ilgari 
surdi.

Ushbu tashabbuslar nafaqat mam-
lakatimiz aholisi, balki butun mintaqa 
xalqlari farovonligini taʼminlashga xiz-
mat qiladigan chora-tadbirlarni belgilab 
bermoqda. Bu, oʻz navbatida, Preziden-
timizning soha vakillariga yaratib bergan 
imkoniyati, qoʻshnilarning davlatimiz 
rahbariga hurmati va doʻstona munosa-
batlarining samarasi, desak ayni haqiqatni 
aytgan boʻlamiz. 

Davlatimiz rahbarining joriy yil 15-av-
gustdagi tegishli qarori bilan Oʻzbekiston 
Respublikasida suv resurslarini boshqar-
ish va irrigatsiya sektorini rivojlantirish-
ning 2025-2028-yillarga moʻljallangan 
dasturi tasdiqlandi. Mazkur dastur 
Oʻzbekiston Respublikasi suv xoʻjaligini 
rivojlantirishning 2020-2030-yillar-
ga moʻljallangan konsepsiyasi hamda 
“Oʻzbekiston — 2030” strategiyasida 
belgilangan chora-tadbirlar, maqsadli 
koʻrsatkichlar hamda parametrlarga erish-
ishga qaratilgan.

2025-yilda irrigatsiya obyektlarini 
qurish va rekonstruksiya qilish ishlariga 1 
trillion 356 milliard soʻm ajratildi. Shun-
ingdek, melioratsiya obyektlarida 95,3 
milliard soʻm evaziga 295,5 kilometrlik 
kollektor-drenaj tarmoqlari rekonstruk-
siya qilindi. Vazirlik tizimidagi nasos 
stansiyalarida oʻrnatilgan 157 ta nasos 
hamda 166 ta elektr dvigatel yangisiga 
almashtirildi.

Nasos stansiyalari 2018-yilda 8,3 mil-
liard kilovat-soat elektr energiyasi sarfla-
gan boʻlsa, 2025-yil yakuni boʻyicha bu 
koʻrsatkich 6,4 milliard kilovatt-soatni 
tashkil etishi kutilmoqda. Shu tariqa elektr 
energiyasi isteʼmolini yetti yilda 1,9 mil-
liard kilovatt-soat kamaytirishga erishildi.

Suv xoʻjaligi sohasida samaradorlikka 
erishishning birdan-bir yoʻli — raqam-
lashtirish. Bu orqali shaffoflik va aniqlik 
taʼminlanadi, korrupsiyaning oldi olinadi. 

Bugun suvning inson hayotidagi 
ahamiyatini tushuntirishga hojat yoʻq. Suv — 
hayot. Unga boshqacha taʼrif berib boʻlmaydi. 
Shunday ekan, bu bebaho neʼmatdan toʻgʻri 
foydalanib, uni isrof qilmaslik har bir 
fuqaroning burchi.

Suvni toʻgʻri va tejamkorlik bilan sarflash 
nafaqat Oʻzbekiston, balki butun dunyoda 
dolzarb masalaga aylangan. Chunki suv isteʼmoli 
yildan yilga ortib bormoqda, zaxiralar esa cheksiz 
emas. Bularning barchasi dunyoning aksariyat 
mamlakatlarida suv resurslarini boshqarishga eng 
yangi va yuqori samara beradigan texnologiyalarni 
jalb qilishni taqozo etmoqda.

Mutaxassislar hisob-kitobiga koʻra, hozir yer 
yuzida qariyb 1,1 milliard kishi turli darajadagi 
suv tanqisligidan aziyat chekmoqda. 2030-yilga 
borib, suv tanqisligi kuzatilishi hamda buning 
oqibatida Oʻzbekiston dunyodagi suv tanqis 
boʻlgan 33 davlat qatoriga tushib qolish ehtimoli 
yoʻq emas. Albatta, bu ilmiy dalillar xavotirli va 
har bir insonni oʻylantirishi kerak. 

Keyingi yillarda aholi soni oʻsishi, fan va 
texnika taraqqiyoti, inson ehtiyojlari ortishi 
oqibatida yer yuzida qator ekologik muammolar 
yuzaga keldi. Shu bois, bugungi kunda sof tabiat 
haqida fikr yuritish mushkul. Oʻrmonlar koʻpayish 
oʻrniga tobora qisqarib bormoqda, katta-
katta tabiiy hududlar dehqonchilik maqsadida 
oʻzlashtirildi, tabiat va atmosfera har xil chiqindi 
hamda gazlar hisobiga ifloslanyapti. 

Bundan tashqari, toshqinlar, oʻrmon 
yongʻinlari, chang boʻronlari va boshqa tabiiy 
jarayonlar yuz bermoqda. Bularning barchasi 
tabiat muvozanatiga putur yetkazyapti. 

Bugun har bir mamlakat bu jarayonning salbiy 
taʼsirini his etmoqda. Afsuski, bunday oʻzgarishlar 
Markaziy Osiyo taraqqiyotiga ham katta xavf 
tugʻdirmoqda. Hozirgi globallashuv jarayonidagi 
iqtisodiy taraqqiyot, ijtimoiy rivojlanish atrof-
muhit muhofazasida murakkab vaziyatlarni paydo 
qilmoqda. 

Xalqaro tashkilotlar maʼlumotlariga koʻra, har 
yili 7 million gektarga yaqin unumdor yer jahon 
qishloq xoʻjaligi aylanmasidan chiqib ketmoqda, 
7 million kishi havo ifloslanishi taʼsiridan vafot 
etmoqda. 

Mana shunday murakkab bir sharoitda keyingi 
yillarda mamlakatimizda qabul qilinayotgan, 
aniq maqsad va vazifalarni oʻzida jamlagan 
farmon va qarorlar, tasdiqlangan dasturlar ijrosi 
doirasida koʻrilgan chora-tadbirlar ijobiy samara 
berayotganini alohida taʼkidlash oʻrinli. 

Eʼtiborli jihati, bu borada puxta oʻylangan 
reja asosida keyingi qadamlarni ham tashladik. 
Ana shunday muhim dasturlarimizdan biri 
“Oʻzbekiston — 2030” strategiyasidir. 
Hujjatda yurtimizda suvdan oqilona 
foydalanish madaniyatini va suv ishlatish 
samaradorligini oshirish borasida qator 
ustuvor vazifalar belgilangani muammoning 
salbiy taʼsirini kamaytirishga xizmat qilishi 
bilan ahamiyatlidir.

Jumladan, unda suv ishlatish samaradorligini 
25 foiz oshirish, qishloq xoʻjaligi ekinlarini 
sugʻorishda suv tejaydigan texnologiyalar bilan 
qamrab olingan yerlarning umumiy maydonini 
2 million gektargacha, jumladan, tomchilab 
sugʻorish texnologiyasini 600 ming gektargacha 
yetkazish vazifasi qoʻyilgan. 

Yil sarhisobi

BU  YIL  10  MILLIARD  KUB 
METRGA  YAQIN  SUV  TEJALDI

Shavkat HAMROYEV,
suv xoʻjaligi vaziri

Shu bois, oxirgi toʻrt yilda 13 ming 254 
ta suv olish nuqtasida “aqlli suv”, 10 
ming 983 ta meliorativ kuzatuv qudugʻida 
sizot suv koʻrsatkichi va yerning miner-
allashganlik darajasini nazorat qiluvchi 
“DIVER” qurilmasi, 1749 ta nasos stansi-
yasida suv sarfini monitoring qilish quril-
masi oʻrnatildi. Yirik 100 ta suv xoʻjaligi 
obyektining boshqaruvi avtomatlashtiril-
di.

Suv xoʻjaligi vazirligi huzurida “Vazi-
yatlar markazi” tashkil etildi. Sohadagi 
10 ta axborot tizimi takomillashtirilib, 
maʼlumotlarni yigʻish, umumlashtirish va 
tahlil qilish imkonini beruvchi “Raqamli 
suv xoʻjaligi” yagona platformasi ishga 
tushirildi.

Shuningdek, 2,6 million gektar may-
don suv tejovchi texnologiyalar bilan 

qamrab olindi va sugʻoriladigan maydon-
larga nisbatan ulushi 60 foizga yetkazildi. 
Jumladan, 664 ming gektarda tomchilatib, 
121 ming gektarda yomgʻirlatib, 73 ming 

gektarda diskret va 123 ming gektarda 
boshqa turdagi sugʻorish texnologiyalari 
joriy qilindi hamda 1,6 million gektar yer 
lazer uskunasi yordamida tekislandi. Nati-
jada aynan suv tejovchi texnologiyalar 
hisobiga 2025-yilda 2,3 milliard kub metr 
suv iqtisod qilindi.

Tahlillarga asosan, suv tejovchi 
texnologiyalarni joriy qilish orqali suv 
resurslarini 45-50, yoqilgʻi-moylash 
materiallari va mineral oʻgʻitlarni 25-
35 foiz qisqartirish mumkin. Shu bi-
lan birga, hosildorlik 15-20 foizgacha 
oshadi.

Kanallar betonlashtirilishi tufayli suv 
yoʻqotilishining oldi olinyapti. Pirovar-
dida ekin maydonlari va tomorqalarga 
kafolatli suv yetkazib berishga erishilmo-
qda. Hisob-kitoblarga koʻra, faqat kanal 
va ariqlar betonlashtirilishi evaziga yiliga 
oʻrtacha 1 milliard kub metrdan koʻproq 
suv yoʻqotilishining oldi olinmoqda.

Umuman olganda, 2025-yilda 10 mil-
liard kub metrga yaqin suv resurslari 
iqtisod qilindi. Suv obyektlarida suvni 

boshqarish va qoʻshimcha agro-
texnika tadbirlarini oʻtkazish 
orqali 3,4 milliard, suv te-
jaydigan sugʻorish texnologi-
yalarini joriy qilish hisobiga 2,9 
milliard, irrigatsiya tarmoqlarida 
taʼmirlash-tiklash va rekonstruk-
siya tadbirlari hisobiga 3 milliard 
kub metrga yaqin, suv xoʻjaligida 
axborot-kommunikatsiya va raqam
li texnologiyalarni joriy qilish hi-
sobiga 0,7 milliard kub metr suv 
resurslari iqtisod qilinishiga erishildi.

Shu bilan birga, “Kambagʻallikdan 
farovonlik sari” dasturi doirasida suv 
taʼminoti ogʻir mahallalardagi aholi 
tomorqalarini suv bilan taʼminlash 
loyihalari uchun byudjetdan 1,2 trillion 
soʻm yoʻnaltirildi.

Ushbu dasturga koʻra, 886 ta loyiha 
doirasida 1850,9 kilometr kanal, 202,1 
kilometr lotok tarmogʻi, 844 ta sugʻorish 
qudugʻi, 438 ta nasos agregati, 2,9 kilometr 

kollektor tarmogʻi, 2 ta meliorativ tik quduq, 
14 ta gidrotexnik inshoot hamda 385,2 ki-
lometr bosimli quvurlarni qurish va rekon-
struksiya qilish ishlari bajarildi. Natijada 
494,3 ming xonadonning 88 ming gektar 
tomorqasida suv taʼminoti yaxshilandi.

2025-yil 30-iyulda Suv kodeksi qa-
bul qilingani soha rivojida muhim voqea 
boʻldi. Unga muvofiq mamlakatimizda 
suv munosabatlari sohasidagi asosiy 
huquqiy hujjatlar tizimlashtirildi. Suv 
kodeksi kuchga kirishi munosabati bilan 
joriy yil 17-noyabrda Toshkent shahrida 
xalqaro suv hamkorligi va Oʻzbekiston 
Respublikasining suv qonunchiligini ta-
komillashtirishga bagʻishlangan xalqaro 
konferensiya oʻtkazildi. 

Konferensiyada Suv kodeksi taqdi-
moti oʻtkazildi hamda suv taʼminotini 
yaxshilash, suv tejash texnologiyalarini 
joriy etish va ayniqsa, Orolboʻyi hududida 
aholi muhofazasiga qaratilgan dasturlarni 
rivojlantirish boʻyicha qoʻshma tashab-
buslar muhokamasiga eʼtibor qaratildi.

Yaqinda Prezidentimiz Qishloq 
xoʻjaligi sohasi xodimlari kuni munosa-
bati bilan soha vakillari ishtirokida mu-
loqot oʻtkazdi. Muloqot chogʻida deh
qon, fermer, bogʻbon, chorvador, suvchi, 
agronom va mexanizatorlarning mehnati 
eʼtirof etildi. 

Kelgusi yili mamlakatimizda paxtadan 
4,5 million tonna, gʻalladan 10 million 
tonna hosil olish moʻljallanmoqda. Bun-
ga, albatta, suvchilar ham munosib hissa 
qoʻshadi. 2026-yilda ham suvchilar bir 
yoqadan bosh chiqarib, suvni belgilangan 
limit asosida yetkazib berish, obihayotni 
imkon qadar tejash, dehqon va mirish-
korlarga qanot boʻlib, ulkan xirmonlar 
koʻtarilishiga hissa qoʻshish uchun bor 
kuch-gʻayratini safarbar etadi.

Eskirgan va energiya sarfi yuqori nasos 
agregatlari zamonaviylariga almashtiriladi 

Lutfulla SUVONOV,
“Yangi Oʻzbekiston” muxbiri

Suv xoʻjaligi sohasida samaradorlikni 
oshirish energiya va yoqilgʻi sarfini, tabiiy 
resurslar yuklamasini kamaytirish, sugʻorish 
tizimlari unumdorligini oshirish va qishloq 
xoʻjaligida uzluksiz mahsulot yetishtirishni 
taʼminlash imkonini beradi. Bu, oʻz navbatida, 
mamlakatning iqtisodiy barqarorligi va oziq-
ovqat xavfsizligiga bevosita taʼsir qiladi. 
Ushbu sohada ilmiy salohiyatning rivojlanishi 

zamonaviy texnologiyalarni joriy etish, suv 
resurslarini boshqarishni avtomatlashtirish va 
malakali mutaxassislar tayyorlash uchun yangi 
imkoniyatlar yaratmoqda.

Ilmiy tadqiqotlar obihayotga ehtiyojni 
oldindan hisob-kitob qilish, suvdan foydalanishni 
optimallashtirish, iqlim oʻzgarishiga moslashish 
strategiyasini ishlab chiqish va ekologik 
xavflarning oldini olish imkonini beradi. Bu esa 
suv xoʻjaligida uzoq muddatli barqaror taʼminot 
uchun zamin yaratadi. Mazkur yoʻnalishda 
xalqaro hamkorlik, investitsiya va innovatsion 
texnologiyalardan foydalanish, suv resurslarini 
boshqarish boʻyicha global loyihalarda 
ishtirok etish va yetakchi davlatlar bilan tajriba 
almashish muhim ahamiyatga ega. Bu, oʻz 
oʻrnida, mamlakatimizning xalqaro obroʻsini 
mustahkamlaydi va raqobatbardoshligini oshiradi. 

Energiya samaradorligi, ilmiy salohiyat va 
xalqaro hamkorlikka har tomonlama eʼtibor 
mamlakat uchun qator ustunliklar beradi. Yaʼni bu 
orqali raqobatbardoshlikni taʼminlash, xususan, 
suv va energiyadan oqilona foydalanish hisobiga 
ishlab chiqarish xarajatlarini kamaytirish, qishloq 
xoʻjaligining qurgʻoqchilik va iqlim oʻzgarishiga 
chidamliligini oshirish, yuqori texnologiyali ishlab 
chiqarishni rivojlantirish, malakali mutaxassislar 
sonini koʻpaytirishga erishish mumkin. 

Shuningdek, xalqaro imijni mustahkamlash, 
innovatsiyalarni jalb etgan holda infratuzilmani 
modernizatsiyalash, ilmiy loyihalarga investitsiya 
kiritishga ham asos yaratiladi.

Sir emas, 2017-yilgacha suv xoʻjaligi 
qator muammolar girdobida edi. Irrigatsiya 
tizimlarida suv va energiya yoʻqotishlar 
yuqori, nasos stansiyalari va kanallar eskirgan, 
zamonaviy texnologiyalar darajasi past va eng 
achinarlisi, tarmoqda ilmiy tadqiqotlar yetarlicha 
moliyalashtirilmagandi.

Davlatimiz rahbarining sohaga eʼtibori 
natijasi oʻlaroq, keyingi yillarda vaziyat keskin 
oʻzgardi. Nasos stansiyalari va irrigatsiya 
tizimlari energiya tejovchi texnologiyalar bilan 
taʼminlanib, soha tubdan modernizatsiya qilindi. 
Avtomatlashtirilgan nazorat tizimlari joriy etildi 
va yoʻqotishlar sezilarli darajada kamaytirildi.

Shu bilan birga, ilmiy salohiyat rivojlantirildi, 
zamonaviy ilmiy markazlar ochildi. Malakali 
mutaxassislar tayyorlandi va tadqiqotlar 
amaliyotga tatbiq etila boshlandi. 

Xalqaro hamkorlik ham faol rivojlanmoqda. 
Sohaga chet el investitsiyasi va texnologiyalari 
jalb qilinmoqda. Global ilmiy loyihalarda 
ishtirok etish va tajriba almashish imkoniyatlari 
kengaymoqda.

Boshqaruv tizimi isloh qilinishi natijasida suv 
resurslarining shaffof va samarali boshqaruvida 
hududiy monitoring va masʼuliyat kuchaytirildi. 

Prezidentimizga shu yil 15-dekabr kuni suv 
xoʻjaligida energiya samaradorligini oshirish, 
ilmiy salohiyatni rivojlantirish va xalqaro 
hamkorlikni mustahkamlash ishlari yuzasidan 
berilgan axborotda eskirgan va energiya sarfi 
yuqori nasos agregatlarini zamonaviy, energiya 
tejamkorlariga almashtirish boʻyicha rejalar 
koʻrib chiqildi. 

Mutaxassislar aytishicha, soʻnggi yillarda 
suv xoʻjaligi nasos stansiyalari qariyb 20 foiz 
kam energiya isteʼmol qilmoqda. Shunga 
qaramay, anchagina agregatlar zamonaviylariga 
almashtirishga muhtoj. Masalan, oʻtgan yilda 
Kegeyli tumanidagi bitta nasos agregati zamonaviy 
energiya tejamkoriga almashtirilganda, energiya 
isteʼmoli ikki barobar, fermerning ekspluatatsiya 
xarajatlari esa uch barobar kamaydi.

Bugun Qoraqalpogʻistonda mavjud 274 ta 
nasos stansiyasidagi agregatlarning yarmidan 
koʻpi 1979-yildan buyon ishlab chiqarilgan 
uskunalardan iborat, ularning energiya sarfi 
zamonaviy nasoslarnikiga nisbatan 2-3 barobar 
yuqori.

Davlatimiz rahbari tomonidan Kegeyli 
tajribasini keng joriy etish va barcha eskirgan 
uskunalarni zamonaviylariga almashtirish 
boʻyicha vazifalar qoʻyildi. 

Eng muhimi, bu jarayonda moliyalashtirish 
manbalari hal qilib berildi. Shuningdek, bu 
borada mahalliy ishlab chiqaruvchilarni qoʻllab-
quvvatlash va olimlar bilan ilmiy ishlarni 
jadallashtirish boʻyicha qator chora-tadbirlar 
belgilandi.

Bir soʻz bilan aytganda, bugun atrofimizda roʻy 
berayotgan suv bilan bogʻliq ekologik muammolar 
barchamiz uchun ogohlik qoʻngʻirogʻi boʻlishi 
kerak. Bundan har birimiz tegishli xulosa chiqarib, 
suvni tejash va isrof qilmaslik tamoyilini kundalik 
mezonimizga aylantirishimiz zarur. Bugun bizga 
hayot va zavq ulashayotgan toza ichimlik suvdan 
kelajak avlod ham bizdek bahra olishga haqli.

Suv resurslari har qanday davlatning barqaror 
rivojlanishida muhim ahamiyatga ega. 
Cheklangan suv zaxiralariga ega Oʻzbekiston 
uchun esa suv va energiyadan oqilona 
foydalanish nafaqat iqtisodiy barqarorlik, balki 
oziq-ovqat xavfsizligini taʼminlashda ham hal 
qiluvchi omildir.

“O‘zbekiston — 2030” strategiyasi

Mutaxassislar hisob-kitobiga koʻra, hozir yer 
yuzida qariyb 1,1 milliard kishi turli darajadagi suv 
tanqisligidan aziyat chekmoqda. 2030-yilga borib, 
suv tanqisligi kuzatilishi hamda buning oqibatida 
Oʻzbekiston dunyodagi suv tanqis boʻlgan 33 davlat 
qatoriga tushib qolish ehtimoli yoʻq emas.

OBIHAYOT  KELAJAK AVLOD  
UCHUN  HAM  ZARUR

USHBU MAQOLANI 
QORAQALPOQ TILIDA 
HAM O‘QISH UCHUN 
QR-KODNI SKANER 

YANGI O‘ZBEKISTON



Mamlakatimiz energetika tizimiga keyingi 
yillarda 35 milliard dollar xorijiy investitsiya 
jalb qilinib, 9 ming megavatt yangi quvvatlar 
ishga tushirilgan. Natijada yurtimizda elektr 
ishlab chiqarish hajmi 2017-yildagi 60 milliard 
kilovatt-soatdan joriy yilda 85 milliard 
kilovatt-soatga yetgan.

Ammo kuz-qish mavsumida baribir bir oz 
xavotirda turamiz. Boisi, havo harorati pasayishi 
sabab yurtimiz aholisining gaz va elektrga talabi 
bir necha barobar ortadi. Natijada umumiy 
tarmoqlarga koʻproq yuklama tushib, gaz yoki 
elektrda vaqtinchalik uzilishlar yuzaga kelishi 
mumkin. Soha egalari mavsumga yil davomida 
tayyorgarlik koʻrib, taʼminotda uzilishlar 
boʻlmasligini taʼkidlashiga qaramay, mavsum 
kelgach, ayrim cheklovlar oʻrnatilishi hamon 
saqlanib qolmoqda. Bu, ayniqsa, suyultirilgan 
gaz taʼminotida koʻzga tashlanadi. 

Koʻpchilikning yodida, oʻtgan yili 
sovuq sabab avtomobillarga metan quyish 
shoxobchalari faoliyatiga vaqtincha cheklovlar 
oʻrnatilib, ayrim sanoat korxonalarini gazdan 
uzib qoʻyish holatlari ham kuzatilgandi. 
Mutasaddilar bu choralarni birinchi navbatda, 
aholi xonadonlari va ijtimoiy soha obyektlarini 
tabiiy gaz bilan taʼminlash, ularda gaz bosimi 
pasayishining oldini olishga qaratilgani bilan 
izohlagan. Navbatdagi mavsumda bunday 
holatlar takrorlanmasligi uchun jiddiy 
tayyorgarlik koʻrilgani ham aytilgandi.

Ammo bu yilgi qish mavsumi kirib kelib, 
havo nisbatan salqinlashishi bilan yana metan 
shoxobchalar faoliyatiga vaqtinchalik cheklov 
kiritilib, ularning ish vaqtlari boʻyicha har bir 
hudud uchun alohida reja-grafiklar eʼlon qilindi. 
Holatni mutasaddilar qoʻshni davlatdagi gaz 
tarmogʻida kuzatilgan texnik nosozlik tufayli 
import qilinayotgan tabiiy gaz qisqargani bilan 
izohlab, bu vaqtincha ekanini bildirdi. Bunday 
vaziyatda aholi xonadonlari va ijtimoiy soha 
obyektlarini tabiiy gaz bilan taʼminlash bosh 
maqsad ekani bois, ana shunday choralar 
koʻrilayotgani ham qoʻshimcha qilingan.

Xabar ijtimoiy tarmoqlarda tarqalgach, 
odamlarning jiddiy eʼtirozlariga sabab boʻlgani 
tushunarli. Ayniqsa, haydovchilik ortidan 
tirikchilik qiladigan odamlar uchun metan 
shoxobchalarda soatlab navbat kutish bir 
muammo boʻlsa, buning ortidan yoʻqotiladigan 
vaqt, koʻriladigan moddiy zarar yana bir 
masalaga aylanadi. 

Shunday vaqtda odamlarni tabiiy gazning 
tortilishi xonadonlarni issiqlik bilan taʼminlashda 
ham muammolarni keltirib chiqarmaydimi, 
bosim pasaygan vaqtlarda qanday choralar 
koʻriladi, avvallari boʻlgani kabi qishni sovuq 

Ushbu zamonaviy sinovlarda iqtisodiy 
muvozanatni saqlash, ichki bozorni toʻyintirish 
va aholining xarid qobiliyatini taʼminlash 
maqsadida mamlakatimizda izchil va maqsadli 
ishlar bajarilmoqda. Ushbu saʼy-harakatlar 

Bugunning gapi

Mulohaza

YANGICHA  ISITISH  TIZIMI
XONADONLARNI ISSIQLIK BILAN 

TAʼMINLASHDA SAMARA BERADIMI?

Tashqari ancha salqin, har holda yurtimizda qish 
boshlanib, kunlar yaxshigina sovib qoldi. Shunga 

qaramay, ishxonada yengil kiyimda oʻtirib ham baʼzan 
deraza tirqishini bir oz ochib qoʻyamiz. Chunki xonadagi harorat 

ancha issiq. Uyga qaytganda ham shunday, issiq xonalar gaz bosimi 
yaxshi ekani, isitish tizimlari ishlayotganini bildiradi. Bundan 

koʻnglimiz xotirjam ham boʻladi.

uylarda oʻtkazamizmi, degan haqli savollarga 
javoblar qiziqtirmoqda.

— Oʻzbekistonda ishlab chiqarilayotgan 
tabiiy gaz aholi ehtiyojini qoplash uchun yetarli, 
faqat buni toʻgʻri taqsimlash kerak, — deydi 
“Issiqliktaʼminoti” AJ boshqaruvi raisi Ilhom 
Toʻrayev. — Boisi, bu yilgi qish mavsumi 
qanday oʻtishi, havo haroratidagi kutilmagan 
oʻzgarishlar haqida aniq gap aytolmaymiz, ammo 
ishonch bilan aytishim mumkinki, joriy kuz-qish 
mavsumiga tayyorgarlik oʻtgan yillardagidan 
tubdan farq qiladi va bajarilgan ishlar koʻlami 
nihoyatda keng. Bu chora-tadbirlar, birinchi 
navbatda, odamlarning issiqlik taʼminotiga 
boʻlgan talabini qondirishga qaratilgan. Yurtimiz 
issiqlik taʼminoti tizimidagi tub islohotlar va 
sohani zamonaviylashtirish ishlari 2017-yildan 
keyin boshlangan boʻlsa, shundan beri oldimizga 
qoʻyilgan asosiy vazifa aholi ehtiyojini toʻla 
qondirish boʻlib turibdi. Tegishli qaror bilan 
2030-yilgacha qilinishi kerak boʻlgan ishlar 
avvalida ham shu omil birlamchidir. Buning 
uchun barcha choralar koʻrilyapti. 

Ayni paytda tizimda mavjud 500 dan ortiq 
qozonxonaning hammasi tabiiy gazda ishlashga 
moʻljallangan. Oxirgi ikki yilda qurilgan 3 ta 
qozonxona muqobil yonilgʻida ham ishlashga 
moslashtirildi. Bunda, asosan, dizel yonilgʻisi 
nazarda tutilib, favqulodda zarur holatlardagina 
qoʻllaniladi. Lekin shu kungacha muqobil 
yoqilgʻi zaxirasiga talab boʻlmadi. Chunki gaz 
bosimi yetarli va oxirgi yillarda kuzatilayotgan 
anomal sovuq kunlarda ham aholi xonadonlariga 
tabiiy gaz yetkazib berilyapti. Sovuq 
mavsumning uzayib ketishi kabi turli holatlarda 
esa “Hududgaztaʼminot” AJ bilan hamkorlikda 
ishlanib, tabiiy gaz bosimini rostlash yoki 
koʻtarish choralari koʻriladi.

Ochigʻini aytish kerak, yurtimiz issiqlik 
taʼminoti tizimiga 2017-yilgacha deyarli eʼtibor 
qaratilmagani bois, muammolar toʻplanib 
qolgandi. Eski qurilmalar ortidan boshqaruvda 
avtomatlashtirish tizimi yoʻq boʻlib ketgan. Ana 
shu muammolar birin-ketin bartaraf etilyapti. 
Buning uchun katta mablagʻ ajratilyapti. 
Muhimi, tizimda bitta narsa oʻzgargan — 
asosiy maqsad inson isteʼmolchilar ehtiyojlarini 
taʼminlashga qaratilyapti. Buni qishning 
izgʻirinida ham issiqqina uyda oʻtirgan aholining 
oʻzi-da bilyapti, sezyapti, tan olyapti. 

Tizimda yildan yilga ilgʻor, energiyatejamkor 
texnologiyalarni qoʻllash koʻrsatkichi ortib 
borayotgani ish samaradorligini oshirmoqda. 
Xususan, joriy yilgi mavsumga tayyorgarlik 

davomida nasos qurilmalarga qoʻshimcha 
uskunalar oʻrnatilib, qozonxonalar toʻliq 
avtomatlashtirildi, zamonaviy quvurlardan 
foydalanilyapti. Bunday quvurlar gaz 
yoʻqotishlarini 7-8 foizdan 3-5 foizga tushirgan. 
Bu ham issiqlik energiyasi yetkazib berish 
sifatini yanada oshiradi.

Gaz oʻrniga 
elektr energiyasi: qachondan 

amal qiladi?
Xonadon issiq, chiroq doim yoniq boʻlishi 

ham odamning kun davomidagi kayfiyati, ish 
samaradorligi, hatto boshqalar bilan muloqotiga 
taʼsir koʻrsatadi. Uyda chiroq oʻchib qolsa, 
birdan behalovat boʻlamiz, chunki nafaqat 
yorugʻlik, balki biz kundalik foydalanadigan 
aksariyat texnika ishlashi elektr tokiga bogʻliq. 
Oddiygina telefonni quvvatlantira olmay qolsak, 
qancha asabiylashamiz. Issiqlik taʼminoti ham 

shunday, qishning sovuq kunida uyimiz issiq 
boʻlmasa, mavsumni oʻtkazish haqiqiy azobga 
aylanadi.

Ammo suyultirilgan gaz tabiiy manba boʻlib, 
uning zaxirasi abadiy emas. Oqilona, tejamkorlik 
bilan foydalanilmasa, oxiri koʻrinib qolishi 
mumkin. Hozircha uning elektr energiyasiniki 
kabi qayta tiklanuvchi, muqobil manbalari 
mavjud emas. Ammo uning oʻrnini elektr 
energiyasi hisobiga toʻldirish mumkin. Gap 

yaqinda energetika vaziri tilga olgan va ijtimoiy 
tarmoqlarda shov-shuv hamda muhokamalarga 
sabab boʻlgan yangi isitish strategiyasi haqida 
boryapti. 

Joriy yilning 11-dekabr kuni Oliy Majlis 
Qonunchilik palatasida boʻlib oʻtgan navbatdagi 
yigʻilishda energetika vaziri Joʻrabek 
Mirzamahmudov bundan buyon tabiiy gaz 
oʻrniga elektr energiyasi hisobidan isitish 
tizimiga oʻtib borilishi haqida gapirdi. 

“Biz bundan buyon koʻproq elektr energiyasi 
bilan barqaror taʼminlash hisobidan isitish 
boʻyicha alohida ishlashimiz kerak. Norvegiya 

gaz boʻyicha eng boy davlat, lekin umuman 
gazda isitmaydi, toʻliq elektr energiyasi. Ularda 
sovuq kunlar bizga nisbatan koʻproq. Shuning 
uchun elektr energiyasida isitish davri uchun 
imtiyozli tariflar joriy qilish boʻyicha hisob-
kitob qildik. Qishki mavsumda toʻliq elektr 
energiyasida isitish uchun 2 ming kilovatt-soat 
yetarli boʻlar ekan. Shu boʻyicha hozir Iqtisodiyot 
va moliya vazirligi bilan ishlayapmiz”, dedi 
J.Mirzamahmudov.

Vazirning mazkur nutqi jamoatchilik orasida 
birdaniga turli fikrlarni keltirib chiqardi. Aholi 
xonadonlari bosqichma-bosqich gazdan elektr 
energiyasiga oʻtkazilishi haqida gaplar tarqaldi. 
Internet tarmoqlarida “Endi gaz oʻrniga ham 
elektr energiyasidan foydalansak, narx-navo 
yanada oshib, isteʼmol ortishi hisobiga elektr 
toki uzilishlari koʻpayar ekan-da” mazmunidagi 
eʼtirozlar avj oldi. Yangi tartib qachondan 
va kimlar uchun amal qilishi, unga qanday 
oʻtilishini tushunmaganlar ham koʻp.

Shu kabi ochiq qolgan savollarga javob berish 

maqsadida Energetika vazirligi strategik islohot 
yuzasidan qoʻshimcha axborot eʼlon qildi. Unda 
taʼkidlanishicha, xorijiy mamlakatlarda uy-
joylar qurishda isteʼmolni toʻliq elektrlashtirish 
ommalashib bormoqda. Oʻzbekistonda ham 
energiya isteʼmoli madaniyatini oshirish, yangi 
barpo etilayotgan koʻp qavatli turar joylarni 
toʻliq elektrlashtirish, ovqat tayyorlash uchun 
elektr plitalari bilan taʼminlash, isitish tizimini 
elektr energiyasiga oʻtkazish hamda tabiiy gaz 

tarmoqlariga ulanmagan koʻp xonadonli uylar, 
yotoqxonalar va gazlashtirilmagan hududlardagi 
hovlilar uchun imtiyozli tariflarni joriy etish 
boʻyicha hisob-kitoblarga asoslangan takliflar 
ishlab chiqilgan. 

Loyihaga koʻra, gazlashmagan koʻp qavatli 
uylar, yotoqxonalar va hududlarda yashovchi 
maishiy isteʼmolchilarga oylik isteʼmol hajmiga 
qarab isitish mavsumida 2000 kilovatt-soatgacha, 
isitish mavsumidan tashqari esa 1000 kilovatt-
soatgacha boʻlgan qismiga amaldagi tarifga 
nisbatan 50 foizgacha chegirma qoʻllash nazarda 
tutilmoqda. Bunda aholi subsidiyalanadigan 

narxlardagi suyultirilgan gaz, koʻmir yoki tabiiy 
gazdan foydalanmayotgan boʻlishi lozim.

Yaʼni aholi xonadonlaridagi isitish 
tizimi toʻliq elektr energiyasiga oʻtkazilishi 
rejalashtirilyapti. Energetika vazirligi 
maʼlumotiga koʻra, jarayon bosqichma-
bosqich amalga oshiriladi. “Ayni paytda 
qilinayotgan hisob-kitoblar va texnik audit 
yakuniga koʻra umumiy xulosa shakllantiriladi 
va shundan soʻng takliflarning amaliyotga 
tatbiq etilishi taʼminlanadi”, deyiladi rasmiy 
bayonotda.

Ochigʻi, aholining kundalik hayotda gaz 
plitalari, elektr tokida ishlaydigan isitish 
qurilmalaridan foydalanishi yangilik emas. 
Koʻplab foydalanuvchilar elektr plitalar 
tabiiy gaz bosimichalik katta quvvatga ega 
emasligi va yuqori hajmdagi elektr energiyasi 
talab qilishini aytadi. Ammo keyingi yillarda 
bunday uskunalar oʻrnini ham yuqori quvvatli, 
energiyatejamkor avlodlari egallayotir. 
Qolaversa, uyga issiqlik beradigan qurilish 
materiallari, yangicha uskunalar, masalan, 
oddiy issiq pol xonadonni yaxshiroq isitmoqda. 
Xullas, masalaning oʻziga yarasha plyus va 
minuslari bor.

Lekin ishlab chiqarish jihatidan mamlakatimiz 
energetika tizimi oxirgi yillarda dunyo 
eʼtirof etadigan darajadagi koʻrsatkichlarga 
erishayotganini ham taʼkidlash joiz. Yaʼni 
Oʻzbekiston muqobil energiya manbalarini 
ishga tushirish va ulardan elektr energiyasi olish 
boʻyicha qisqa vaqtda katta tajriba toʻplab, bu 
yoʻnalishda yetakchi davlatlar qatoriga qoʻshildi. 
Maʼlumotlarga koʻra, bugungi kunda yurtimizda 
umumiy quvvati 5582 megavatt boʻlgan quyosh 
va shamol elektr stansiyalari, 400 megavattli 
gidroelektr stansiyalar ishlab turibdi. 

Mamlakatimiz energetika tizimiga keyingi 
yillarda 35 milliard dollar xorijiy investitsiya 
jalb qilinib, 9 ming megavatt yangi quvvatlar 
ishga tushirilgan. Natijada yurtimizda elektr 
ishlab chiqarish hajmi 2017-yildagi 60 milliard 
kilovatt-soatdan joriy yilda 85 milliard kilovatt-
soatga yetgan.

Bu quvvatlar yurtimizda ishlab 
chiqarilayotgan elektr energiyasi hajmini 
karrasiga oshirmoqda. Jumladan, joriy yil 
8-dekabr holatiga koʻra, Oʻzbekistondagi 
quyosh va shamol elektr stansiyalari tomonidan 
ishlab chiqarilgan elektr energiyasi hajmi 10 
milliard kilovatt-soatga yetdi. Bu raqamlar aholi 
xonadonlaridagi isitish tizimini elektrlashtirish 
oʻzini oqlashi mumkinligini koʻrsatadi.

100 megavattli 
yangi quvvat

Hozirgi kunda sanoat korxonalari ham 
asta-sekin muqobil energiya manbalaridan 
foydalanishga oʻtib boryapti. Hatto issiqlik 
energiyasi ishlab chiqaradigan korxonalar 
ham bevosita elektr energiyasiga bogʻlanyapti. 
Masalan, Toshkent shahrida bir vaqtning 
oʻzida elektr va issiqlik ishlab chiqaradigan 
qator zamonaviy kogeneratsiya qurilmalari 
ishga tushirilmoqda. Ular aholi va iqtisodiyot 
obyektlarini qish mavsumida issiqlik va elektr 
energiyasi bilan barqaror hamda uzluksiz 
taʼminlashga xizmat qiladi.

Poytaxtimizning Yunusobod tumanida 
shunday yirik quvvatli kogeneratsiya stansiyasi 
barpo etilib, foydalanishga topshirildi. Joriy 

yilning 16-dekabr kuni davlatimiz rahbari 
Yunusobod tumanida boʻlib, yangi stansiya 
faoliyati bilan ham tanishdi. 

Sal avvalroq bir guruh jurnalistlar ana shu 
stansiyada boʻlgan edik. Zamonaviy talablar 
asosida barpo etilgan mazkur 4-issiqlik 
markazini yurtimizda issiqlik va elektr 
energiyasi ishlab chiqarishning yangi bosqichi 
deyish mumkin. 100 megavatt quvvatga ega 
bu loyiha Xitoyning “CNTIC” kompaniyasi 
bilan hamkorlikda 3,5 gektar maydonda 
amalga oshirilgan. Kogeneratsiya inshootiga 
Buyuk Britaniyaning “Rolls-Royce” 
kompaniyasining 70 ta gaz-porshen uskunasi 
oʻrnatilgan. 

Markazda yiliga 876 million kilovatt-soat 
elektr energiyasi va 858 ming gigakaloriya 
issiqlik energiyasi ishlab chiqariladi. Yiliga 35 
million kub metr tabiiy gaz iqtisod qilinadi. 
Asosiysi, endilikda poytaxtning Yunusobod, 
Olmazor, Shayxontohur, Mirzo Ulugʻbek va 
Yakkasaroy tumanlarida joylashgan jami 1 
ming 846 ta obyekt doimiy issiqlik energiyasi 
bilan taʼminlanadi. Ularning 1 ming 400 tasi 
aholi xonadoni, qolgan qismi esa ijtimoiy soha 
obyektlaridir. 

Yaʼni bugun aholi soni bilan birga isteʼmol 
talabi ham tobora ortib borayotgan sharoitda 
tabiiy gaz yoki elektr energiyasi boʻlishidan 
qatʼi nazar, isteʼmolchilarga uzluksiz yetkazib 
berishda eng tejamkor, maqbul yechimlarni 
qoʻllash zaruratga aylangan. Albatta, bu 
odamlarning turmush farovonligiga ham, 
choʻntagiga ham zarar qilmagan holda amalga 
oshirilishi asosiy mezon boʻlishi kerak. 

Elektr energiyasi bilan bogʻliq loyihalar 
esa dunyo boʻyicha keng ommalashyapti. 
Ularni muqobil energiya manbalari hisobidan 
qoplay olayotgan davlatlar esa yanada samarali 
natijalarga erishmoqda.

Iroda TOSHMATOVA,
“Yangi Oʻzbekiston” muxbiri

Dunyo iqtisodiyotida narxlar 
barqarorligini saqlash iqtisodiy 
ahamiyatga ega boʻlish bilan birga, 
jamiyatda muvozanatning muhim 
koʻrsatkichi hamdir. Muttasil 
oʻzgarayotgan zamonaviy bozorda 
ularning tushishi yoki oshishi 
iqtisodiy jarayonlarda aks etadi. 
Shuningdek, har bir oilaning 
kundalik turmushi, xarajatlar 
rejasi va hatto kelajagiga ham 
bevosita taʼsir koʻrsatadi. Masalan, 
oziq-ovqat mahsulotlari, tibbiy 
yoki kommunal xizmatlar narxi 
keskin oshsa, kambagʻal va oʻrta 
qatlam kundalik ehtiyojlarini 
qoplashda qiynala boshlaydi. Bu 
esa ijtimoiy muhitga salbiy taʼsir 
qiladi. Shu bois, inflyatsiyani 
jilovlash nafaqat iqtisodiy, balki 
ijtimoiy jihatdan ham muhim 
vazifa.

raqamlarga eʼtibor qaratgan holda har bir oilaning 
hayotida seziladigan aniq natijalarni koʻzda 
tutadi. Shuningdek, inflyatsiyani pasaytirish orqali 
tadbirkorlarning oʻz loyihasiga ishonchni oshirish, 
bozorda raqobatbardosh boʻlishga hissa qoʻshadi. 
Bu jarayonlar moliya bozori va bank tizimiga 
ham ijobiy taʼsir koʻrsatadi. Chunki barqarorlik 
iqtisodiy subyektlar uchun prognoz qilinadigan va 
xavfsiz muhit vujudga keltiradi.

Ichki bozorning toʻyinganlik darajasi 
inflyatsiyani jilovlashda eng asosiy omillardan. 
Bozorda tovar va xizmatlar yetarli va aholining 
ehtiyojlariga mos ravishda taqdim etilsa, inflyatsiya 
bosimi ham pasayadi va narxlar barqarorlashadi. 
Shu bois, soʻnggi yillarda mamlakatimizda ichki 
bozorni toʻyintirish, tovar va xizmatlar taklifini 
koʻpaytirish, ishlab chiqaruvchilarni qoʻllab-
quvvatlash hamda bozorda raqobat muhitini 
mustahkamlashga alohida eʼtibor qaratilmoqda. 
Bu choralar iqtisodiy koʻrsatkichlarda oʻz aksini 

topishi bilan birga, aholining turmush darajasi 
va xarid qobiliyatida ham sezilarli aks etadi. 
Shuningdek, milliy valyutaning mustahkamlanishi 
va odamlarning xarid qobiliyatini saqlab qolishga 
ijobiy taʼsir koʻrsatmoqda.

2025-yil 1-noyabr holatiga koʻra, yillik 
inflyatsiya darajasi oʻtgan yilgi 10,2 foizdan 7,8 
foizga tushgani bu siyosatning samaradorligidan 
dalolat beradi. Kelgusi yillarda esa uni yanada 
pasaytirish, aniqrogʻi, 2026-yilda 7, 2027-yilda 
esa 5 foiz atrofida ushlab turish rejalashtirilmoqda. 
Mazkur koʻrsatkichlar iqtisodiyotimiz 
rivojlanishning yanada mustahkam asoslarga 
qurilayotganini anglatish barobarida inflyatsiyaga 
qarshi izchil va maqsadli saʼy-harakatlar 
qoʻllanayotganini koʻrsatadi.

Inflyatsiyani jilovlashda eng samarali 
omillardan biri — bozorda taklifni koʻpaytirish. 
Agar aholining ehtiyojlariga mos mahsulot 
va xizmatlar yetarli miqdorda taqdim etilsa, 

narxlar oʻz-oʻzidan barqaror boʻladi. Narx va 
taklifning ushbu muvozanati faqat iqtisodiy 
jarayon emas, balki jamiyat hayotidagi ishonch 
va barqarorlikning asosiy koʻrsatkichidir. Chunki 
narxlarning keskin oshishi yoki pasayishi oila 
byudjetidan tortib, kelgusidagi rejalargacha taʼsir 
qiladi.

Oʻzbekistonda ichki bozorni toʻyintirish, 
ishlab chiqarishni kengaytirish va aholining 
xarid qobiliyatini mustahkamlash maqsadida 
aniq va izchil ishlar qilinmoqda. Jumladan, agrar 
tarmoq, oziq-ovqat sanoati va xizmat koʻrsatish 
sohalaridagi loyihalar alohida qoʻllab-
quvvatlanmoqda. 2026-yilda banklar ushbu 
yoʻnalishlardagi loyihalarni moliyalashtirishni 
yanada kengaytirishi kutilmoqda. Bu esa 
bozorda mahsulot turi va hajmini koʻpaytirish, 
taqchillik xavfini bartaraf etish va inflyatsiya 
bosimini sezilarli darajada pasaytirish imkonini 
beradi.

Ishlab chiqarishning rivojlanishi iqtisodiy 
oʻsish uchun yangi imkoniyatlar ochadi. Shu 
sababli, davlat ichki bozorda barqarorlikni 
taʼminlash va aholi uchun zarur mahsulotlar 
narxini muvozanatda ushlab turishni ustuvor 
vazifa sifatida belgilagan. Xususan, oziq-
ovqat mahsulotlari narxining barqarorligini 
taʼminlash maqsadida barcha zarur choralar 
koʻrilmoqda.

Yil boshidan buyon tadbirkorlik subyektlariga 
ajratilgan kreditlar ham mazkur siyosatga xizmat 
qilmoqda. Mikro, kichik va oʻrta biznesni 
qoʻllab-quvvatlash uchun 116 trillion soʻmlik 
kredit ajratildi. Bu oʻtgan yilga nisbatan 1,4 
barobar koʻp. Ushbu mablagʻ ishlab chiqarishni 
rivojlantirish, tadbirkorlik tashabbuslarini 
qoʻllab-quvvatlash va ichki bozorni toʻyintirish 
uchun zamin hozirlaydi.

Kelgusi yilda tijorat banklari tomonidan 
iqtisodiyotga ajratiladigan kredit hajmi 450 

trillion soʻmga yetkazilishi rejalashtirilmoqda. 
Bu bozordagi mahsulot va xizmatlar hajmini 
koʻpaytirish bilan birga aholi bandligini 
taʼminlashda ham muhim ahamiyat kasb etadi.

Barqaror iqtisodiy oʻsish faqat raqamlar orqali 
emas, balki har bir oilaning kundalik hayotidagi 
sezilarli oʻzgarishlar orqali ham namoyon boʻladi. 
Shu bois, mahallalarda kichik va oʻrta biznesni 
rivojlantirish katta ahamiyatga ega. Bugun 
mahallabay ishlash doirasida 89 ming fuqaroning 
biznes tashabbuslari qoʻllab-quvvatlanib, 
ularga 1,1 trillion soʻmlik kredit ajratildi. Yil 
yakuniga qadar 100 ming kishini qamrab olish 
rejalashtirilmoqda.

Mahallada rivojlanayotgan kichik va oʻrta 
biznes mahalliy iqtisodiyotni quvvatlashi 
barobarida mamlakatning makroiqtisodiy 
muvozanatni saqlashida ham juda muhim.

2026-yilda mamlakatimizda kambagʻallikni 
qisqartirish va aholini tadbirkorlikka faol jalb 
etish boʻyicha ishlar izchil davom ettiriladi. 
Bu jarayonda eng muhim vazifalardan biri 
mikro, kichik va oʻrta biznesni rivojlantirishdir. 
Mazkur yoʻnalishda kreditlash hajmi 140 trillion 
soʻmga yetkazilishi, shuningdek, yana 100 ming 
fuqaroning loyihalari qoʻllab-quvvatlanishi 
moʻljallanmoqda.

Bu choralar iqtisodiyotda yangi ish oʻrinlari 
ochish va aholining daromadini oshirishda ham 
muhim ahamiyat kasb etadi. Qoʻllab-quvvatlov 
orqali tadbirkorlik muhiti rivojlanadi. Kichik 
va oʻrta biznesni rivojlantirish faqat moliyaviy 
koʻrsatkich emas, aksincha, bu jarayon jamiyatda 
tenglikni taʼminlash, insonlarning shaxsiy 
imkoniyatlarini roʻyobga chiqarish yoʻlidir.

Sardor TOLLIBOYEV,
“Yangi Oʻzbekiston” muxbiri

USHBU MAQOLANI 
QORAQALPOQ TILIDA 
HAM O‘QISH UCHUN 
QR-KODNI SKANER 

QILING!

 GLOBAL SINOV VA MILLIY BARQARORLIK OʻLCHOVI

INFLYATSIYA —
Bolajon xalqmiz. Farzandimizga 
har narsaning sarasini ilinamiz. 
Afsuski, keyingi paytlarda 
ijtimoiy tarmoqlarda bolalarga 
qarshi zoʻravonlik holatlari 
aks etayotgan lavhalar uchrab 
turibdi. Ayrim ota-onalar yoki 
kattalar oʻzlarining nazdida 
bolani tarbiyalash usuli deb 
bilgan harakatlar zoʻravonlik 
turiga kiradi. Bolaga nisbatan 
jismoniy zoʻravonlik uydagina 
emas, maktabda, koʻchada 
va boshqa joylarda sodir 
boʻlishi mumkin. Qayerda 
boʻlishidan qatʼi nazar, bu 
bolaning oʻz qadrini bilmasligi, 
taʼlim olishdagi muammolar, 
agressiya, depressiya va 
befarqlikka olib keladi. Shuning 
uchun bugun mamlakatimizda 
bolalarga nisbatan jismoniy 
zoʻravonlikni toʻxtatishga, ular 
uchun xavfsiz va baxtli muhit 
yaratishga qaratilgan zarur 
choralar koʻrilyapti. Ularning 
ijrosini taʼminlash yuzasidan 
tizimli ishlar olib borilyapti. 

YANGI O‘ZBEKISTON

2025-yil 23-dekabr, 267-son 5

Ayni ehtiyojdan kelib chiqqan holda 
Prezidentimizning 2025-yil 27-noyabrdagi 
“Intellektual faoliyat natijalarini ragʻbatlantirish 
hamda sohaga zamonaviy axborot-
kommunikatsiya texnologiyalarini joriy etishni 
kengaytirishga oid qoʻshimcha chora-tadbirlar 
toʻgʻrisida”gi qarorida intellektual mulk sohasini 
tubdan yangilash, jarayonlarni raqamlashtirish, 
ekspertiza muddatlarini qisqartirish va barcha 
foydalanuvchilar uchun qulay, shaffof muhit 
yaratish maqsadi koʻzda tutilgan. Qarorga 
muvofiq, ishga tushirilishi belgilangan 
“Intellektual mulk muhofazasi” portali aynan 
shu jarayonning tamal toshi boʻlib xizmat qilishi 
kutilmoqda. Portalning ishga tushirilishi bilan 
muallif oʻz asariga doir murojaatni tezkor shaklda 
yuborish, shartnomalarni masofadan turib 
rasmiylashtirish, huquqbuzarlik toʻgʻrisidagi 
maʼlumotlarga oson kirish imkoniga ega boʻladi.

Shubhasiz, masalaning mohiyati faqat shu 
bilan cheklanmaydi. Oʻquvchida aksar chetlab 
oʻtiladigan yoxud koʻpchilik tomonidan baʼzan 
shunchaki eʼtiborsiz qoldiriladigan, aslida esa 
davlat va jamiyat hayotida oʻta dolzarb ushbu 
mavzuning mazmuni va ahamiyati, uning tarixiy 
ildizlari, tamoyillari hamda yangi qaror orqali 
Oʻzbekistonda shakllanayotgan tizim, uning 
zarurati borasida savollar tugʻilishi tabiiy.

Jahon tajribasi:
tushuncha va tarixiy ildizlar 

Tarix sahifalarida aql mevasi — intellektual 
mulkni himoya qilishga ehtiyoj oʻziga 
xos shakllarda ifodalab kelingan. Yevropa 
mamlakatlarida bosmaxonalar faoliyati 
kengaygan davrda asar uchun ruxsatnoma 
berish amaliyoti paydo boʻldi. Ushbu jarayon 
keyinchalik muallifning oʻz asari ustidan nazorat 
huquqini tan oladigan qonuniy tizim yaratilishiga 
zamin hozirladi. XIX asrning ikkinchi yarmidan 

Ijtimoiy himoya milliy agentligi 
maʼlumotlariga koʻra, yakunlanayotgan yilda 
“Inson” ijtimoiy xizmatlar markazlarining 
bolalar masalalari boʻyicha ijtimoiy xizmat 
koʻrsatish shoʻbalari tomonidan mahallalardagi 
bolalar muammosini aniqlash, zoʻravonlik 
holatiga alohida eʼtibor berildi. Ularning 
bolalar zoʻravonligi boʻyicha past yoki yuqori 
darajadagi xavfni aniqlashi, baho berishda 
kompleks yondashishi, toʻgʻridan toʻgʻri 
himoya rejasi tuzishi va uning monitoringini 
amalga oshirishi katta ish, albatta. Yangi yildan 
bolalarni ijtimoiy xizmatlarga koʻproq jalb 
qilish, “Yoshlarga hamrohlik” dasturiga ham 
qoʻshish koʻzda tutilgan. Bu orqali yetim va 
ota-ona qaramogʻidan mahrum boʻlganlarni 18 
yoshgacha emas, 23 yoshgacha toʻgaraklarga, 
taʼlimga, sportga jalb qilish, bandligini 
taʼminlashga erishiladi. 

2026-2030-yillarga moʻljallangan 
strategiyaning asosiy maqsadi esa bolalarning 
huquqlari, erkinliklari va manfaatlarini ishonchli 
himoya qilish, zoʻravonliklarning oldini olish, 
erta aniqlash hamda samarali javob berish 
tizimini yoʻlga qoʻyishdir. Shuningdek, strategiya 
asosida bolalar huquqlari borasidagi normativ 

Dolzarb mavzu

IJODIY  VA  ILMIY  
FAOLIYAT  MUHOFAZASI 

eʼtiboran xalqaro maydonda mualliflik huquqini 
bir xil tartibda qoʻllash zarurati kuchaydi. 
Natijada davlatlar oʻrtasida oʻzaro tan olish 
mexanizmlarini belgilagan asosiy bitimlar 
yuzaga keldi. Bu konvensiyalar adabiy, badiiy va 
ilmiy asarlarning muhofazasini yirik miqyosga 
olib chiqqan, zamonaviy intellektual mulk tizimi 
shakllanishiga yoʻl ochgan huquqiy poydevor 
edi.

Hozir mualliflik huquqi keng qamrovli 
tuzilma boʻlib, ijodkorning shaxsiy manfaatlarini 
himoya qilish bilan birga iqtisodiy faollik uchun 
mustahkam asos yaratadi. Bu orqali ijodkor oʻzi 
yaratgan asarni tarqatish, koʻpaytirish, qayta 
ishlash yoki foydalanishga ruxsat berish kabi 
huquqlarga ega boʻldi. 

Rivojlangan mamlakatlar amaliyotiga nazar 
tashlansa, mualliflik huquqi borasida texnologik 
yondashuvlar ustunlik qilayotgani yaqqol 
seziladi. Masalan, internetda tarqalayotgan 
kontentni nazorat qilish, noqonuniy koʻchirish 
holatlarini aniqlash, ruxsatsiz yuklangan 
materiallarni oʻchirib tashlash kabi jarayonlar 
maxsus elektron tizimlar orqali boshqariladi. 
Murakkab platformalarning bunday 
mexanizmlarga ega boʻlishi ijodkor manfaatlarini 
himoya qilish bilan birga foydalanuvchilar 
uchun ham tartibli axborot muhitini yaratadi. 
Xususan, Yevropa davlatlarida raqamli bozor 
siyosatini yuritishda mualliflik huquqi iqtisodiy 
faoliyatning ajralmas boʻlagi sifatida koʻriladi. 
Ular oʻz platformalarida asar egasini aniqlash, 
kompensatsiya mexanizmlarini rivojlantirish, 
shaffof foydalanish tizimlari yaratishga alohida 
eʼtibor beradi.

Jahon amaliyoti mualliflik huquqini 
qatʼiy jazolar hisobiga emas, aksincha, 
tizimli profilaktika, ochiq reyestrlar, tezkor 
raqamli xizmatlar, foydalanuvchi uchun qulay 
mexanizmlar orqali mustahkamlash samaraliroq 
natija berishini isbotlagan. Demak, ijodkor 
huquqlarini hurmat qiladigan jamiyat yaratishda 
faqat nazorat emas, balki tushuntirish ishlari, 
raqamli savodxonlikni oshirish, qonunchilikni 
yengil idrok etiladigan shaklda yetkazish muhim 
rol oʻynaydi. Oʻzbekistonda-chi? Xoʻsh, biz 
qaysi yoʻlni tanladik? Buni tushunib olish uchun 
mazkur tushunchaning yurtimiz sharoitida 
qanday rivojlangani, evolyutsiyasi va nihoyat 

bugungi holat, shuningdek, istiqboldagi rejalarga 
nazar tashlashimizga toʻgʻri keladi.

Oʻzbekistonda intellektual 
mulk siyosatining evolyutsiyasi

Yurtimizda intellektual mehnat natijalarini 
tartibga solish jarayoni soʻnggi oʻn yilliklarda 
bosqichma-bosqich shakllangan huquqiy 
poydevorga tayanadi. Avvalgi davrlarda ijod 
mahsulini rasmiylashtirish imkoniyatlari ancha 
cheklangan, jarayonning oʻzi murakkab va 
koʻp bosqichli boʻlgani sabab koʻplab asarlar 
rasmiy huquqiy maqomga ega boʻlmay qolardi. 
Iqtisodiy jarayonlarda innovatsiya, ilmiy 
izlanish va kreativ faoliyatning oʻrni kuchayib 
borgani sari intellektual mulkni muhofaza qilish 
ehtiyoji oshdi.

Shu bilan birga, amaliyotda bir qator toʻsiqlar 
ham mavjud edi. Xususan, plagiat, ruxsatsiz 
koʻpaytirish, internetda tarqatish kabi holatlarga 
koʻz yumish mumkin emas. Sud jarayonlaridagi 
choʻzilish, ekspertiza muddatlarining 
uzoqligi, huquqni qoʻllash organlarida tajriba 
yetishmasligi ijod mahsulining real himoyasini 
sustlashtirib qoʻygandi. Bunday sharoitda 
muallif oʻz asari himoyasini talab qilishga 
jurʼat topolmasligi, oqibatda yangi gʻoya va 
tashabbuslar boy berilishi ehtimoli kuchayardi.

Zamonaviy siyosat mana shu zaif 
boʻgʻinlarni aniqlab, bartaraf etishga qaratilgan 
mexanizmlarni shakllantirdi. Ilm-fan, 
madaniyat, AT, startap ekotizimi, ijodiy sohalar 
vakillarining ehtiyoji tahlil qilinib, muammolar 
manbalari aniq belgilandi. Roʻyxatdan oʻtkazish 
bosqichlari yengillashtirilishi, xizmatlarning 
elektron shaklga oʻtkazilishi, murakkab 
amaliyotlarni qisqartirishga qaratilgan 

tashabbuslar aynan shu jarayonning mahsulidir.
Ijodkorlar nigohida esa asosiy masala 

huquqiy tartiblarning mavjudligidan koʻra 
ularning hayotiy samaradorligidadir. Matn 
muallifi oʻz asari qayta chop etilsa, dizayn 
nusxalari tarqalsa yoki tadqiqot natijalaridan 
ruxsatsiz foydalanilsa, bunga munosabat 
bildirish imkoni aniq boʻlishi katta ahamiyat kasb 
etadi. Keyingi yillarda ushbu jarayonning izchil 
takomillashuvi, davlat xizmatlarining ochiqligi, 
murojaatlarni koʻrib chiqishning tezlashuvi 
intellektual mehnat bilan shugʻullanuvchi 
qatlamda ishonch uygʻota boshladi. Jumladan, 
mazkur qarorni intellektual mulk sohasini 
yangi bosqichga olib chiqishga qaratilgan 
konseptual hujjat sifatida baholash mumkin. 
Qaror mazmunida ijodiy faoliyat natijalarini 
ragʻbatlantirish va texnologik imkoniyatlar 
orqali huquqiy jarayonlarni yengillashtirish 
gʻoyasi ustuvor oʻrin egallagan. Bu hujjat turli 
xizmatlar oʻrtasida tarqoqlikni bartaraf etib, 
tartiblarni yaxlit tizimga yoʻnaltirgan davlat 
siyosatining mantiqiy davomi sifatida yuzaga 
keldi.

Qarorda 2026-2027-yillar uchun belgilangan 
maqsadli koʻrsatkichlar alohida ahamiyatga 
ega. Intellektual mulk obyektlarini rasmiy 
roʻyxatga olish sonini 100 mingga yetkazish 
vazifasi ijodiy va ilmiy faoliyatni keng 
miqyosda qoʻllab-quvvatlashga qaratilgan yirik 
tashabbuslardan biridir. Shuningdek, ekspertiza 
jarayoni muddatini ikki baravar qisqartirish 
rejasi huquqiy xizmatlarning tezkorligini 
oshirish, foydalanuvchilar uchun kutish 
bosqichlarini ixchamlashtirishga yoʻnaltirilgan. 
Bunday maqsadlar, oʻz navbatida, zamonaviy 
texnologiyalar, ayniqsa, sunʼiy intellektga 
asoslangan tahlil vositalaridan foydalanish 
imkonini kengaytiradi.

“Intellektual mulk 
muhofazasi” portali

Intellektual mehnat natijalarini tartibga solish 
boʻyicha turli platformalar faoliyat yuritib kelgan 
boʻlsa-da, ularning bir yoʻnalishga jamlanmagani 
amaliyotni murakkablashtirib qoʻyar edi. Yangi 
portal aynan mana shu muammoni hal qilishga 
qaratilgan boʻlib, axborot resurslarini yagona 
markazga birlashtiradigan va barcha asosiy 
xizmatlarni bir joyda taqdim etadigan tizim 
sifatida shakllantirilmoqda. Bu yondashuv 
foydalanuvchi uchun ortiqcha harakatlarni 
kamaytiradi, davlat organlari oʻrtasida axborot 
almashinuvi samaradorligini oshiradi.

Portalning texnik tuzilishida bir nechta 
ustuvor tamoyil asos qilib olingan. Avvalo, 
identifikatsiya jarayoni aniq boʻlishi muhim: 
foydalanuvchi oʻz maʼlumotlarini bir martalik 
roʻyxatga olish tizimi orqali tasdiqlaydi 
va keyingi barcha amalni shaxsiy kabinet 
orqali amalga oshiradi. Bu model xizmatdan 
foydalanishni qulaylashtiradi va huquqiy 
jarayonlar toʻgʻri yuritilishini taʼminlaydi. 
Shuningdek, portal hujjatlarni elektron shaklda 
qabul qilish, ularga zarur ilovalarni biriktirish, 
jarayonning har bir bosqichini kuzatish imkonini 
beradi.

Shu bilan birga, murojaatlarni tezkor qayd 
etish va bir xil tartibda koʻrib chiqish imkoniyati 
yaratiladi. Ijod mahsuli boʻyicha savol, shikoyat, 
taklif yoki hujjat topshirilganda, foydalanuvchi 
bunga doir barcha maʼlumotni oʻzi kuzatib 
borishi mumkin. Portalda koʻzda tutilgan 
elektron shartnoma tuzish imkoniyati esa 
muallifning hamkorlik aloqalarini masofadan 
turib rasmiylashtirishiga yordam beradi.

Himoya jarayonida muhim oʻrin tutadigan 
yana bir jihat kontrafakt tovarlar va huquqni 
buzgan veb-saytlar boʻyicha maʼlumotlar 
bazasidir. Bu boʻlim foydalanuvchi uchun 
nafaqat axborot manbai, balki profilaktika 
vositasi sifatida ham ahamiyatga ega. 
Tadbirkor oʻz mahsulotini yangi hududga 
chiqarayotganda, jurnalist yoki tadqiqotchi 
material tayyorlayotganda, dizayner portfelini 
himoya qilishda aynan shu maʼlumotlar unga 
qulay yoʻl-yoʻriq koʻrsatadi.

Intellektual mulk sohasida yuzaga chiqadigan 
nizolar koʻpincha murakkab tahlil va aniq 
dalillarni talab qiladi. Asarning qaysi qismini 
kim yaratgani, qay tartibda foydalanilganini 
aniqlash oddiy koʻz bilan ilgʻash mushkul. U 
chuqur huquqiy izlanish, puxta hujjatlashtirish, 
soddalikdan yiroq jarayonlardan tarkib topadi. 
Shu sabab sud tizimida intellektual mulk bilan 
bogʻliq ishlar alohida masʼuliyat bilan koʻrib 
chiqiladi.

Sud amaliyotida uchraydigan eng katta 
muammolardan biri — dalilning ishonchliligi. 
Ruxsatsiz koʻchirib tarqatilgan materialni 
aniqlash, mualliflik mezonini belgilash, 
texnik tahlilni toʻgʻri qurish koʻp vaqt talab 
qiladi. Portal bu yoʻnalishda muayyan tartib 
yaratadi. Jumladan, kontrafakt mahsulotlar 
toʻgʻrisidagi maʼlumotlar, faoliyati cheklangan 
saytlar roʻyxati, murojaatlar tarixi va ularga 
berilgan javoblar oʻzaro bogʻlangan tizim 
sifatida shakllantiriladi. Sudya, advokat yoki 

ekspert ushbu maʼlumotlarga tayanib, nizoning 
mohiyatini aniqroq tushunishi mumkin.

Huquqiy himoya faqat sud zalida emas, 
uning oldingi bosqichlarida ham shakllanadi. 
Portal ana shu bosqichning markazida turib, 
ijodiy natijani rasmiy eʼtirofga yoʻnaltiradi, 
nizolarni erta bosqichda aniqlashga yordam 
beradi. Eng muhimi, muallif uchun aniq “yoʻl 
xaritasi” yaratadi.

Huquqiy madaniyat va 
ijtimoiy ong

Intellektual mehnatning qadri nafaqat 
qonunlarda, balki jamiyatning kundalik hayotida 
oʻz ifodasini topadi. Ijod va mehnat mahsuli 
hurmat qilinadigan muhitda gʻoya bemalol 
oʻsadi, fikr yoʻli kengayadi, ilmiy izlanishlar 
samara beradi. Shuning uchun mualliflik 
huquqi toʻgʻrisidagi bilimlar aholining umumiy 
madaniyat darajasi bilan chambarchas bogʻliq.

Bugun raqamli hayot tezlashuvi natijasida 
koʻplab odamlar har kuni matn, rasm, video, 
musiqa yoki ilmiy maʼlumotga duch keladi. 
Bu oqimda muallif kimligini farqlash, asarning 
manbasini koʻrish, uning ortidagi mehnatni 
sezish bir qarashda ahamiyatsizdek tuyulishi 
mumkin. Biroq bu, avvalo, aholining madaniy 
tushunchalari bilan aloqador holat ekanini 
unutmaslik lozim. Shu sabab intellektual 
mulk boʻyicha tushuntirish ishlari, ommaviy 
savodxonlik dasturlari, maktab va oliy taʼlim 
tizimida mazkur mavzuning muntazam 
yoritilishi dolzarb ahamiyat kasb etadi. Yosh 
avlod oʻquv jarayonidayoq ijodiy mehnatning 
qadriga yetishni oʻrganar ekan, jamiyatning 
umumiy madaniy manzarasi ham shunga 
monand oʻzgarib boradi.

Universitetlar bu borada alohida masʼuliyatga 
ega. Xususan, qarorga muvofiq, oliy taʼlim 
muassasalari hamda ilmiy tashkilotlarda 
texnologiyalar va innovatsiyalarni qoʻllab-
quvvatlash markazlari tashkil etiladi. Bu 
markazlar patentlash, tijoriylashtirish va 
ishlab chiqarishga joriy etish jarayonlarini 
qoʻllab-quvvatlaydi, Adliya vazirligi hamda 
Oliy taʼlim, fan va innovatsiyalar vazirligi 
ushbu markazlarga uslubiy yordam koʻrsatadi. 
2026/2027-oʻquv yilidan Oʻzbekiston Milliy 
universitetida intellektual mulkni boshqarish 
yoʻnalishi ochiladi. 2029-2030-yilga qadar 
kamida toʻrtta oliygohda mazkur yoʻnalish 
yoʻlga qoʻyiladi. Toshkent davlat yuridik 
universitetida zamonaviy intellektual mulk 
huquqi taʼlim dasturlari joriy etiladi. Oʻquv 
jarayoniga Buyuk Britaniya, Singapur, Janubiy 
Koreya va Xitoy ekspertlari jalb etiladi.

Biznes sektori ham bu jarayonning muhim 
ishtirokchisi. Yirik korxonalardan tortib kichik 
studiyalargacha yangilik yaratish, dizayn ishlab 
chiqish, dastur tayyorlash, brend konsepsiyasi 
yaratish kabi jarayonlarda ishtirok etadi. 
Har bir loyiha, oʻz navbatida, intellektual 
mehnatga suyanadi. Korxonalar oʻz mahsuloti, 
reklama materiali uchun masʼuliyat hissi bilan 
yondashsagina halol raqobat muhiti shakllanadi.

— Albatta, bu borada ragʻbat mexanizmi 
ham muhim omil, — deydi Adliya vazirligining 
intellektual mulk sohasini tahlil qilish va 
rivojlantirish boʻlimi boshligʻi Boburxon 
Abbasov. — Qaror bilan ixtirochi va novatorlarni 
ragʻbatlantirish boʻyicha katta imkoniyatlar 
yaratildi. Jumladan, intellektual mulk obyektlari 
kredit olish uchun garov sifatida qabul qilinadi. 
Har yili “Eng yaxshi ixtiro”, “Eng yaxshi 
foydali model”, “Eng yaxshi sanoat namunasi” 
kabi nominatsiyalar boʻyicha respublika tanlovi 
oʻtkaziladi, gʻoliblar mukofotlanadi. 

Bundan tashqari, ommaviy axborot 
vositalarining jamiyat tafakkurini oʻzgartirishda 
kuchli vosita sifatidagi oʻrnini nazardan 
qochirmaslik lozim. Gazeta va telekanallarda 
intellektual mulk mavzusi, ijodkorlar tajribasi 
muntazam yoritilsa, huquqiy jarayonlar xalqchil 
tilda tushuntirilsa, aholining ayni yoʻnalish 
boʻyicha bilimi oshadi, tasavvuri kengayadi. 
Shuningdek, internet nashrlarida bu mavzuga 
bagʻishlangan doimiy ruknlar ochilsa, oʻquvchi 
hayotda duch keladigan koʻplab holatlar 
boʻyicha aniq yoʻl-yoʻriq oladi. Umuman 
olganda, bunday muhitda ijodkor oʻzini erkin 
his qiladi, jamiyat esa fikr egalariga ergashadi, 
rivojlanish dadil davom etadi.

Asliddin ABDURAZZOQOV,
“Yangi Oʻzbekiston” muxbiri

Raqamli muhit kengayishi 
bilan jamiyatda gʻoya va 
bilimning qiymati tobora 
oshib borayotgan bir pallada 
intellektual mehnat mahsulining 
iqtisodiy jarayonlardagi hal 
qiluvchi ahamiyati kuchaydi. 
Xususan, keyingi yillarda 
mamlakatimizda raqamli 
iqtisodiyot tamoyillarini 
mustahkamlash, kreativ 
industriya salohiyatini oshirish, 
ilm-fan va texnologiyani 
qoʻllab-quvvatlash 
yoʻnalishlarida izchil 
oʻzgarishlar roʻy berdi. Bu 
jarayonning davomi sifatida 
intellektual mulk muhofazasini 
mustahkamlash masalasi 
yuzaga chiqdi. Ayniqsa, axborot 
oqimi nihoyatda tezlashgan, 
kontent yaratilishi va tarqalishi 
soniyalar ichida sodir 
boʻlayotgan hozirgi sharoitda 
huquqiy mexanizmlarni 
yangilash ehtiyoji tugʻildi.

Huquqiy himoya faqat sud zalida emas, uning oldingi 
bosqichlarida ham shakllanadi. Portal ana shu bosqichning 
markazida turib, ijodiy natijani rasmiy eʼtirofga yoʻnaltiradi, 
nizolarni erta bosqichda aniqlashga yordam beradi. Eng muhimi, 
muallif uchun aniq “yoʻl xaritasi” yaratadi.

huquqiy hujjat bazasi takomillashtiriladi. 
Jumladan, zoʻravonlik masalasi qayta koʻrib 
chiqilib, hujjatlarga oʻzgartirishlar, takliflar 
kiritiladi. Bolaning shakllanishi, jamiyatga 
qoʻshilib ketishida oiladagi muhit birlamchi 
oʻrin tutadi. Yaʼni strategiyada oiladagi muhitni 
yaxshilashga, zoʻravonlikning oldini olish, 
choralarini koʻrish, xavfsiz taʼlim muhitini 
yaratishga alohida eʼtibor beriladi. Shuningdek, 
aholi oʻrtasida bolalarga nisbatan zoʻravonlik 
haqidagi fikrlarni oʻzgartirish boʻyicha 
targʻibot olib borish, bu boradagi tadqiqotlarni 
kuchaytirish maqsadi qoʻyilgan. 

Endilikda zoʻravonlik guvohi boʻlgan 
bolalarga koʻproq ijtimoiy yondashuv asosida, 
oilaga yaqin muhitda xizmat koʻrsatishga 
urinilyapti. Chunki bolaga xavf yuqori darajada 
baholanganda va oilasidan ajratib olinganida, 
unga oʻz oilasinikiga mos muhitni yaratib berish 
kerak boʻladi. Buning uchun mutasaddilar 
tomonidan bir qancha takliflar kiritilyapti. 
Jumladan, oʻzining oilasidan olingan bolalar 
“ixtisoslashgan tutingan oila”ga beriladi. Bu oila 
boladagi zoʻravonlikdan keyingi ruhiy holatni 
yaxshilashga qaratilgan xizmatlar koʻrsata olishi 
uchun maxsus dasturlar asosida oʻqitiladi. 

Kichik ijtimoiy koʻmak markazlari faoliyati 
yoʻlga qoʻyilishi esa zoʻravonlikka guvoh 
boʻlgan bolalarning hissiyotini boshqarish, 
ruhiyatidagi buzilishlarni tuzatishga xizmat 
qiladi. Dastlabki bosqichda mazkur markazlar 
Qashqadaryo, Xorazm va Navoiy viloyatlarida, 
2026-yil soʻnggiga qadar boshqa hududlarda 
ham bosqichma-bosqich ishga tushiriladi. Bu 
shunchaki tatbiq etilmayapti, masʼullar bir 
necha xorijiy mamlakatning ijobiy tajribasini 
oʻrgandi. Oʻrganishlar bu turdagi ijtimoiy xizmat 
koʻrsatish asosan Buyuk Britaniya, Fransiya yoki 
Norvegiyada ancha rivojlanganini koʻrsatdi. 
Shuningdek, Qozogʻiston, Qirgʻiziston hamda 
Gruziyada shunday tizim yoʻlga qoʻyilgan. 

Mutasaddilarga koʻra, aslida bu tajriba bizga 
begona emas, ayni turdagi xizmatlar oʻzimizda 
ham sinov tariqasida boʻlgan. Shundan kelib 
chiqib, oʻziga nisbatan zoʻravonlik sodir etilishi 
havfi ostida boʻlgan 11 toifadagi bolalar uchun 
ham oilaga yaqin muhitda, mahalla darajasida 
kichik markazlar tashkil etish belgilandi. 

Idoralararo integratsiya bolalarga nisbatan 
zoʻravonlik masalasida ham ayni muddao 
boʻladi. Chunki shu paytgacha respublikamizda 
zoʻravonlikdan jabrlangan va uning guvohi 

boʻlgan bolalar haqidagi statistik maʼlumotlar 
mavjud boʻlmagan. Ularni yigʻish juda qiyin 
masala edi. Endi Ichki ishlar vazirligining 
maxsus platformasiga yoʻllangan zoʻravonlik 
haqidagi xabar toʻgʻridan toʻgʻri Ijtimoiy 
himoya milliy agentligiga ham kelib tushadi. 
Bu juda muhim ahamiyatga ega. Chunki 
shu xabar asosida ijtimoiy xodim voqeani 
joyiga chiqib oʻrganadi. Agentlik Ichki ishlar 
organlari bilan hamkorlikda zoʻravonlikdan 
jabrlangan bolalar bilan ishlasa, ichki ishlar 
organlari zoʻravonlik sodir etgan shaxslar bilan 
shugʻullanadi. Platforma Oliy sud platformasiga 
ham integratsiya qilinadi. Integratsiyalash 
natijasida internet tarmoqlari orqali boʻlayotgan 

onlayn zoʻravonlikka ham alohida eʼtibor 
beriladi, bolaga nisbatan kiberjinoyatchilikning 
oldi olinadi. Zero, zoʻravonlikning bu turi ham 
bugun ayanchli yakunlarga sabab boʻlayotgani 
bilan xavotirli. 

Aslida, zoʻravonlikning eng yengil turi 
ham shaxsga zarar yetkazishi, uning ruhiyatiga 
salbiy taʼsir etishi bilan qattiq qoralanadi. 
Shunday ekan, bolalarimizni bu yomon 
illatdan himoyalash, ertamiz egalariga xavfsiz 
hayot baxsh etish — hammamizning insoniy 
vazifamiz. 

Munojat MOʻMINOVA, 
“Yangi Oʻzbekiston” muxbiri 

Islohot odimlari

XAVFSIZ  HAYOT  BAXSH  ETISH — 
INSONIY  VAZIFA

MUALLIFLIK HUQUQI:

Bolajon xalqmiz. Farzandimizga 
har narsaning sarasini ilinamiz. 
Afsuski, keyingi paytlarda 
ijtimoiy tarmoqlarda bolalarga 
qarshi zoʻravonlik holatlari 
aks etayotgan lavhalar uchrab 
turibdi. Ayrim ota-onalar yoki 
kattalar oʻzlarining nazdida 
bolani tarbiyalash usuli deb 
bilgan harakatlar zoʻravonlik 
turiga kiradi. Bolaga nisbatan 
jismoniy zoʻravonlik uydagina 
emas, maktabda, koʻchada 
va boshqa joylarda sodir 
boʻlishi mumkin. Qayerda 
boʻlishidan qatʼi nazar, bu 
bolaning oʻz qadrini bilmasligi, 
taʼlim olishdagi muammolar, 
agressiya, depressiya va 
befarqlikka olib keladi. Shuning 
uchun bugun mamlakatimizda 
bolalarga nisbatan jismoniy 
zoʻravonlikni toʻxtatishga, ular 
uchun xavfsiz va baxtli muhit 
yaratishga qaratilgan zarur 
choralar koʻrilyapti. Ularning 
ijrosini taʼminlash yuzasidan 
tizimli ishlar olib borilyapti. 

YANGI O‘ZBEKISTON

Oʻzbekistonning janubiy hududidagi 
noyob ekotizim joylashgan “Surxon” davlat 
qoʻriqxonasi bu borada muhim ilmiy va amaliy 
markazlardan. Vohani qoq ikkiga boʻlib oquvchi 
Surxondaryo sohilidan qarasangiz, kunbotarda 
koʻkimtir Koʻhitang togʻlarini koʻrasiz. 
Uning avvali Boysun togʻlariga ulansa, adogʻi 
Amudaryo toʻlqinidan suv ichayotgan tulporni 
eslatadi.

Koʻhitangning sharqiy yonbagʻirida “Surxon” 
davlat qoʻriqxonasi joylashgan. Bu qoʻriqxonada 
muntazam monitoring oʻtkaziladi. Maqsad — 
undagi noyob va endemik hayvonot turlarini 
saqlab qolish, yashash sharoitini yaxshilash orqali 
koʻpaytirish. Oʻrganish jarayonining muhim 
qismi yiliga ikki marta oʻtkaziladigan noyob 
hayvonlar turlari sanogʻidir.

— Yaqinda “Surxon” davlat qoʻriqxonasi 
hududida uchraydigan asosiy va noyob 

boʻlgan. Oddiy qilichdan tortib, minib turgan 
otini yasashgacha boʻlgan jarayon haqida 
fikrlashganmiz. Natijada haykal yanada 
mukammal koʻrinishga kelgan. Haykalni 
tayyorlashga kirishishdan avval Amir Temurning 
hayoti, xarakteri va faoliyatini ochib beruvchi 
koʻplab kitoblarni mutolaa qildim, Ibn Arabshoh 
va boshqa tarixchi olimlarning manbalari bilan 
tanishib, oʻrganib chiqdim.

Shuning uchun ham sarkarda salobati 
haykalning har bir chizigʻi va muvozanatida 
aks etdi. Jiyanim, Oʻzbekistonda xizmat 
koʻrsatgan madaniyat xodimi Komil Jabborov 
bilan birga bir yarim oy qattiq ishlab, 
haykalni aytilgan muddatda, yaʼni Mustaqillik 
bayramigacha bitirib topshirdik. Bu paytda 
tunlari deyarli uxlamadik. Chunki vaqtimiz 
juda kam, ish esa ogʻir edi, hatto oyoqlarimiz 
shishib ketardi. Navbat bilan yarim soatdan 
uxlab, yana ishni davom ettirar edik. Zero, 
bildirilgan ishonchni oqlashimiz kerak edi. 
Dastlab gips variantini yasab, Amir Temur 
xiyobonida oʻrnatganmiz. Lekin uning 
kamchiliklari koʻp edi va buni soha egasi 
sifatida faqat oʻzimiz bilardik.

Bu kamchiliklarni toʻgʻrilash uchun jiyanim 
bilan yana ishga kirishib ketdik. Oʻtgan 
vaqt oraligʻida haykalga va tagidagi toshga 
qoʻshimcha ishlov berib, uni 2 metr balandlikka 
koʻtardik. Bir yil davomida tasavvurimdagi 
haqiqiy haykalni yaratdim. Shu sababli 
bronzadan quyilgan haykal bugungacha oʻz 
nomi bilan ataluvchi xiyobon oʻrtasida viqor 
bilan qad rostlab turibdi. Sohibqironning 
yuqori koʻtarilgan oʻng qoʻlini hozirgi holatga 
keltirish qiyin kechgan. Qoʻlni unday qilsam 
ham, bunday qilsam ham hech oʻxshamasdi. 
Soʻngra shu koʻrinishni ishlaganmiz. Aslida, 
chap qoʻlida otning jilovini tortib, oʻng qoʻlini 
koʻkka koʻtarib turishida ham oʻziga xos maʼno 

Bioxilma-xillik KO‘HITANG  BAG‘RIDAGI  NOYOB  TABIAT
2025-yil yurtimizda “Atrof-muhitni asrash va “yashil” iqtisodiyot 
yili” deya eʼlon qilingani bejiz emas. Tabiatni asrash global 
masala ekanini davrning oʻzi koʻrsatyapti. Ayniqsa, hayvonot va 
nabotot olamini asrash, yoʻqolib borayotgan turlarni saqlab qolish 
kechiktirib boʻlmas ustuvor vazifadir.

hayvonlar sonini aniqlash maqsadida sanoq 
tadbiri boʻlib oʻtdi. Ushbu jarayonda doim 
yuqori malakali mutaxassislar va zoologlar 
qatnashdi. Maqsadimiz faqat noyob hayvonlar 
sonini bilishdan iborat emas. Hisob-kitoblarda 
populyatsiyaning umumiy sogʻligʻi, yosh 
tarkibi ham oʻrganiladi. Qolaversa, ularning 
koʻpayish dinamikasi va yashash muhitidagi 
oʻzgarishlarga moslashish darajasi baholanadi, 
— deydi “Surxon” davlat qoʻriqxonasi 
direktori oʻrinbosari Muhiddin Mamatqulov. 
— Sanoq paytida zamonaviy usullardan 
samarali foydalanilmoqda. Jumladan, hududni 
kuzatish, hayvonlarning izini oʻrganish kabi 
ilmiy yondashuvlar qoʻl kelyapti. Olingan 
maʼlumotlar tahlil qilinib, qoʻriqxona 
maʼmuriyati uchun aniq xulosalar beriladi.

Koʻhitang togʻining 12 ming 239 gektar 
maydoni oʻrmon bilan qoplangan. Qoʻriqxonada 

oʻsimliklarning 807 turi uchraydi. Shulardan 47 xili 
Oʻzbekiston Respublikasi “Qizil kitob”iga kiritilgan. 
Xususan, sut emizuvchilarning 26, qushlarning 
137, sudralib yuruvchilarning 24 turi bu hududni 
makon qilgan. Qoʻriqxonadagi muhofazaga olingan 
hayvonlardan 18 turi Xalqaro tabiatni muhofaza 

qilish ittifoqining “Qizil roʻyxat”iga kiritilgan. 
Bundan tashqari, qoʻriqxonada boʻri, tulki, quyon, 
jayra, boʻrsiq, togʻ suvsari, kaklik va boshqa koʻplab 
jonivorlar yashaydi.

Masalan, Buxoro togʻ qoʻyi asosan Koʻhitang, 
Boysuntogʻ, Hisor, Bobotogʻ tizmalarida 

uchraydi. Ular odatda dengiz sathidan 800-2500 
metr balandlikdagi togʻ tizmalarida va siyrak 
archazorlarda yashaydi. Buxoro togʻ qoʻyi 
poda boʻlib yashaydi va mavsumiy koʻchib 
yuradi. Ushbu noyob jonivorlar Oʻzbekiston 
“Qizil kitob”i hamda Xalqaro “Qizil kitob”ga 
kiritilgan. Ular yoʻqolib ketish arafasida turgan, 
lokal tarqalgan kenja tur. Hozirda 10 ga yaqin 
Buxoro togʻ qoʻyi Termiz hayvonot bogʻida 
saqlanmoqda. Mutaxassislar ularni muntazam 
kuzatib, saqlash boʻyicha ilmiy chora-tadbirlarni 
kuchaytirmoqda.

— Surxondaryodan Nurotagacha choʻzilgan 
togʻ tizmalarida yashovchi morxoʻr va Buxoro 
togʻ qoʻyi Oʻzbekiston tabiatining eng noyob 
durdonalaridan. Bu jonivorlar nafaqat ekologik 
muvozanat, balki biologik xilma-xillikning 
muhim boʻgʻini sifatida ham katta ahamiyatga 
ega, — deydi Termiz hayvonot bogʻi zootexnigi 
Bahodir Jumayev.

Noyob hayvonlarni asrab-avaylash nafaqat 
olimlar yoki qoʻriqxonalarning, balki har 
birimizning burchimiz. Zero, tabiatni asrash 
orqali kelajakni himoya qilgan boʻlamiz. Undagi 
har bir zarraning, hatto yerga tushgan xazonning 
ham vazifasi bor.

— Koʻhitang bagʻrida tabiat goʻzalligi 
bilan birga koʻhna tariximizga guvoh boʻlgan 
qator arxeologik yodgorliklar bor, — deydi 
Termiz davlat universiteti oʻqituvchisi, 
biologiya fanlari nomzodi Hasan Tangirov. — 
Tabiat shunday buyuk va mukammal olamki, 
hatto bitta giyohni asrab qolish bilan ham 
uning ravnaqiga hissa qoʻshish mumkin. Ona 
tabiatni asrash va bus-butunligicha kelajak 
avlodga qoldirish borasida “Surxon” davlat 
qoʻriqxonasi xodimlari doim izlanish va 
harakatda. Ular biz kabi tadqiqotchilar bilan 
muntazam hamkorlik qilib kelmoqda. Oʻz 
navbatida, biz ham ularning faoliyatida, sanoq 
jarayonida imkon qadar koʻmak berib kel
yapmiz. Bundan tashqari, universitetimizda 
tabiatni asrash, ekotizimni muhofaza qilish, 
bioxilma-xillikni kengaytirish borasida qator 
ilmiy ishlar qilinmoqda. 

Insoniyat bioxilma-xillikning bir qismi. Ana 
shu zanjir halqasida saodatli umr kechirishimiz 
uchun ham kundalik hayotimizda tabiatni 
saqlashga hissa qoʻshishimiz zarur. 

Sarvar TOʻRAYEV, 
“Yangi Oʻzbekiston” muxbiri

Toshkent, Samarqand va Shahrisabz 
shaharlaridagi Amir Temur, Fargʻonadagi 
Ahmad Fargʻoniy, Urganchdagi Jaloliddin 
Manguberdi, Buxorodagi “Koʻhna va boqiy 
Buxoro” majmuasi, poytaxtimizdagi “Ezgulik” 
stelasi, “Mustaqillik” monumenti, Xotira 
maydonidagi “Motamsaro ona”, “Baxtiyor ona” 
hamda Birinchi Prezidentimiz Islom Karimov 
haykallari aynan Ilhom Jabborov muallifligida 
yaratilgan monumental asarlar sirasiga kiradi.

Mohir haykaltarosh Amir Temur, Jaloliddin 
Manguberdi, Ahmad Fargʻoniy kabi buyuk 
shaxslarning siymosini nafaqat shunchaki hukmdor 
yoki olim, balki millatni ezgulikka, adolat va 
farovonlikka yetaklagan kuchli iroda egalari sifatida 
gavdalantira olgan. Birgina Amir Temur haykali 
qiyofasida iroda, salobat, kuch va qatʼiyat hamda 
insonparvarlik xislatlari namoyon boʻlganday 
taassurot uygʻotadi. Yurtimizda Ilhom Jabborov 
yasagan haykallarni koʻrgan, ammo muallif shaxsi, 
ijodi va boshqa asarlari haqida yetarli maʼlumotga 
ega boʻlmagan zamondoshlarimiz ham topiladi. 
Shu bois, bu borada toʻliqroq maʼlumot berishga 
harakat qilamiz.

* * *
Ilhom Jabborov oʻz sohasida mahobatli va 

dastgohli haykaltaroshlik maktabini yaratgan, tarix 
sahifalarini muvozanat bilan bayon etgan usta 
haykaltaroshlardan. Otasi Jabbor ota va onasi Rizvon 
aya asli Namangan viloyati Chust tumanining 
Olmos qishlogʻida yashagan. Yillar oʻtib, taqdir 
taqozosi bilan oila Toshkent viloyatining Oʻrta 
Chirchiq tumaniga koʻchib kelgan.

Bu yil 80 yoshni qarshi olgan taniqli 
haykaltarosh 1945-yil 30-iyunda Oʻrta Chirchiq 
tumanidagi Toʻqay qishlogʻida tugʻilgan. 
Qishlogʻidagi 8 yillik maktabni bitirganidan 
soʻng 1961-yilda poytaxtga kelib, Respublika 
rassomlik bilim yurtida tahsil oladi. Oʻqishni 

ham otasi singari sanʼatning badiiy rangtasvir 
yoʻnalishida faoliyat yuritmoqda. Bugun ular 
koʻplab xalqaro tanlovlarda muvaffaqiyatli 
ishtirok etib, gʻoliblikni qoʻlga kiritmoqda.

— Har bir millatning dunyodagi 
qiyofasi, avvalo, uning madaniyati, sanʼati 
va maʼnaviy mohiyatida namoyon boʻladi, 
— deydi Oʻzbekiston Badiiy akademiyasi 
raisi, xalq rassomi Akmal Nuriddinov. — 
Ayniqsa, haykaltaroshlik millat xotirasini 
toshga, bronzaga muhrlash imkoniyati bilan 

boshqa sanʼat turlaridan keskin ajralib turadi. 
Haykaltaroshlik inson vujudini tosh orqali 
shakllantirish sanʼatidir. Ilhom Jabborov oʻzbek 
realistik haykaltaroshligini yaratgan murabbiylar 
safida turadi. Bu maktabning asosiy qoidalaridan 
biri inson qiyofasi orqali millat qiyofasini ifoda 
qilishdan iborat.

Ilhom aka bir necha yirik va jamoatchilikka 
moʻljallangan haykallarga mualliflik qilgan. 
U yasagan timsollar jamiyat, tarix, sanʼat va 
madaniyatimizga xizmat qiluvchi muhim 
manbadir. Uning tasviriy sanʼatdagi oʻrni 

tamomlagach, yoʻllanma bilan Namangan 
teatriga ishga boradi. 1966-yilda bilimini yanada 
takomillashtirish maqsadida Toshkent teatr va 
rassomlik sanʼati institutining haykaltaroshlik 
fakultetiga oʻqishga kiradi.

Ilhom Jabborov besh yil davomida taniqli 
haykaltarosh Anvar Ahmedov kabi ustozlardan 
saboq olib, bilimini mustahkamlaydi. Institutdagi 
taʼlim uning ijod yoʻlida sanʼatning nazariy va 
amaliy tomonlarini oʻrganishda mustahkam 
poydevor vazifasini oʻtadi. U 1995-yilda oʻzi 
taʼlim olgan Respublika rassomlik bilim yurtida 
ish boshlaydi. 1997-yildan esa Kamoliddin 
Behzod nomidagi Milliy rassomlik va dizayn 
institutida haykaltaroshlik ustaxonasi rahbari 
hamda olim sifatida faoliyatini davom ettiradi.

1997-yilda Oʻzbekiston Badiiy akademiyasi 
akademigi etib saylanishi Ilhom Jabborov 
shaxsining eʼtirofi boʻldi. U faoliyatini nafaqat 
shaxsiy ijodiy yoʻl, balki yurtimizning madaniy 
merosini avloddan avlodga yetkazuvchi 
vazifa sifatida koʻra bildi va yillar davomida 
Kamoliddin Behzod nomidagi Milliy rassomlik 
va dizayn institutida yoshlarga ustozlik qilib 
keldi.

Haykaltaroshning erkin va barakali ijod 
qilishida, shubhasiz, umr yoʻldoshining ham 
hissasi katta. Taniqli haykaltaroshning rafiqasi 
Tatyana opa — teatrshunos. Ular 57 yildan 
buyon farzandlari va nevaralari davrasida 
bagʻributunlikda hayot kechirmoqda. Qizlari 
Leyla va Nafisa ham tasviriy va amaliy sanʼatga 
bolaligidanoq mehr qoʻygan. Shu bois, ular 

bor. Shu tariqa 1993-yilda Amir Temur haykali 
bunyod boʻldi.

Ilhom Jabborov oʻz ijodi bilan inson qadri, 
oʻtmishi va milliy gʻururni yuqori maqomga 
koʻtara olgan salohiyatli ijodkor. Shu bois, har 
bir asari nafaqat badiiy mahorat ifodasi, balki 
xalq ruhiyatining tarjimoni hamdir. Garchi 
haykallar toshdan yasalgan boʻlsa-da, uni 
koʻrgan, tomosha qilgan odam borki, toshda tana 
ruhini his qilganday boʻladi. 

2016-yil 2-dekabrda Oʻzbekiston 
Respublikasining Birinchi Prezidenti Islom 
Karimov siymosi tasvirlangan haykalni yaratish 
boʻyicha eng yaxshi loyihalar xalqaro tanlovida 
ham Ilhom Jabborov gʻolib boʻldi. Tanlovda 
Oʻzbekiston, Turkmaniston, Ukraina, Janubiy 
Koreya, Italiya, Germaniya va Avstraliyadan 
58 haykaltarosh tomonidan taqdim etilgan 68 
loyiha namoyish etildi.

Sanʼat, madaniyat, adabiyot va arxitektura 
sohasining yirik namoyandalaridan iborat 
11 kishilik maxsus hayʼat aʼzolariga Ilhom 
Jabborov yaratgan loyiha maʼqul keldi va u 
tanlov gʻolibi deb eʼlon qilindi. 

Prezidentimiz Shavkat Mirziyoyev 
ijodkorning mehnatlarini ulugʻlab, “Malibu” 
rusumli avtomashina bilan taqdirladi. 80 yoshni 
qarshi olgan haykaltarosh sovgʻa qilingan 
mashina haqida gʻururlanib, “Alloh umr bersa, 
bu mashinani hali koʻp yillar haydab, ijodiy 
ishlarimni kuchim va imkonim yetgunicha 
davom ettiraman. Axir bu men uchun juda qadrli 
mashina, Prezidentimiz sovgʻasi-da”, deydi. 

— Bakalavriatda 4 yil, magistraturada 2-yil 
ustozning qoʻlida tahsil olganman. Shundan 
beri oʻtgan necha oʻn yillardan buyon u bilan 
hamkorlik qilib kelyapman, — deydi Ilhom 
Jabborovning shogirdi Shohrux Oʻrozov. 
— Aytganlarini jon qulogʻim bilan tinglab, 
amalda qoʻllar ekanman, Yaratgan menga ham 
yuksak isteʼdod sohibining sof va nurli yoʻlini 
bersin, deya niyat qilaman. Haykaltarosh boʻlib 
shakllanishimda ustozning mehnati katta. “Yangi 
Oʻzbekiston” bogʻidagi koʻplab haykallarni 
garchi men yasagan boʻlsam-da, Ilhom Jabborov 
yonimda turib, har bir detalga oʻz fikrini bildirib, 
maslahat berib turgan.

Ustozni faqat iqtidorli haykaltarosh deb 
emas, balki mehnatkash, qoʻli gul bogʻbon deb 
ham taʼriflash mumkin. Oʻrta Chirchiqdagi 
dala hovlisini juda goʻzal boqqa aylantirgan. 
Koʻrsangiz, ketgingiz kelmaydi. Turfarang 
gullar, eng sara mevali daraxtlar orasida 
oʻzingizni ertaknamo chamanzorda yurgandek 
his qilasiz. Bu bogʻ biz — shogirdlar uchun ham 
ijod maydoni, ham ilhom manbaidir. Berilgan 
yuksak unvonlar mashaqqatli mehnatning 
samarasi, goʻzal eʼtirofidir. Bundan ham muhimi 
xalqning, hamkasblarning va shogirdlarning 
ustoz ijodiga samimiy muhabbati va ehtiromidir. 
“Oʻzbekistonda xizmat koʻrsatgan sanʼat arbobi” 
sifatida eʼtirof etilishi ijodkorning mehnati 
nechogʻliq qadrlanganini koʻrsatadi. Ustoz 
yasagan haykallar bugun koʻngil orom oladigan 
koʻrkam goʻshalarda qad rostlab turibdi. Har 
bir yirik yodgorlik atrofida odamlar toʻplanadi, 
suratga tushadi, bolalar qiziqib savol beradi.

Ilhom Jabborov bilan suhbatlashar ekanmiz, 
isteʼdodli haykaltaroshni millatning tarixiy 
xotirasini shaklga keltirgan, unga maʼno va 
jon berayotgan muhandis sifatida qayta kashf 
etdik. U shunchaki haykaltarosh emas, tarixni 
toshga oʻygan bunyodkor, ona ruhini chiziqlarda 
jonlantirgan musavvir, milliy gʻururni obrazga 
aylantirgan mahoratli sanʼatkordir. Yaratgan 
asarlari yurtimizning badiiy qiyofasini 
boyitibgina qolmay, xalq armoni va orzusining 
betakror talqini sifatida ham qadrlanadi. Shu 
jihatdan biz uni faqat haykaltarosh emas, 
tasviriy va amaliy sanʼatning maʼnaviy posboni, 
xalqimizning madaniy xotirasini shaklga 
soluvchi meʼmor deya faxrlanamiz.

Gulichehra DURDIYEVA,
“Yangi Oʻzbekiston” muxbiri

O‘zbekiston Respublikasi sanʼat arbobi 
Ilhom Jabborov 80 yoshda

TARIXNI  TOSHGA  O‘YGAN

2025-yil 23-dekabr, 267-son

ijodkorHaykaltaroshlik asrlar osha xalqning 
dardiyu quvonchini, orzu-armonini 
oʻz bagʻrida saqlab qoladigan 
bebaho bunyodkorlik sanʼatidir. 
Har bir haykal — sukutdagi 
ovoz, toshga oʻyilgan tarix hamda 
haykaltaroshning eʼtiqodi va 
qalbidagi haqiqat ifodasi. Yurtimizda 
ushbu haqiqatni chuqur his etgan, 
tosh va bronzadan inson qiyofasini 
jonlantira olgan sanʼat ustalaridan 
biri — Oʻzbekiston Badiiy 
akademiyasi akademigi, sanʼat 
arbobi, “Mehnat shuhrati” ordeni 
sohibi Ilhom Jabborovdir.

haykaltaroshlikning zamonaviy bosqichini 
belgilab bergan ijodkor sifatida benihoya 
muhim. Ustozning sanʼati xalq bilan soʻzlashadi, 
millatning oʻtmishi haqida hikoya qiladi va 
kelajakka ishonch uygʻotadi.

Shu maʼnoda, Ilhom Jabborov ijodi milliy 
madaniy xotirani tiklovchi, inson qiyofasida 
xalq ruhini gavdalantiruvchi, plastik obraz 
orqali maʼnaviy teranlikka boshlovchi yutuqlar 
majmuasidir. Yaratgan asarlari kelajak avlodning 
estetik va maʼnaviy tafakkurini yuksaltirishga 
xizmat qiladi. 

— Haykaltarosh qoʻliga tushgan toshni 

sayqallar ekan, unga shunchaki jonsiz bir jism 
deb qaramasligi kerak, — deydi Ilhom Jabborov. 
— Agar haykaltarosh toshni oʻz his-tuygʻulari 
va fikrlari bilan uygʻunlashtirib, nafas oluvchi 
timsolga aylantira olmasa, hech qachon inson 
yuragidan joy oluvchi yaxshi asar yaratolmaydi. 
Men deyarli 50-yildan ziyod vaqt mobaynida 
haykaltaroshlikni faqat tasvirlash emas, balki 
odamni, millatni, tarixni tushunish sanʼati 
sifatida koʻrib, ijod qilib keldim. Shuning uchun 
ham faoliyatim davomidagi barcha ishlarim 
izlanish, mashaqqatli mehnat va uyqusiz tunlar 
hisobiga yaratilgan ijod mahsulidir.

1972-1973-yillarda ikki yillik harbiy 
xizmatni Rossiyaning qorli oʻrmonlarida 
oʻtaganman. Uyga qaytishdan oldinroq Tayga 
oʻrmonlaridagina oʻsadigan noyob daraxtning 
toʻnkasini uyga joʻnatib yuborgan edim. Yurtga 
qaytgach, oʻsha yogʻochga ishlov berib, ilk sanʼat 
asarimni yaratganman va buni ayolim Tatyanaga 
bagʻishlaganman. Ushbu asar keyingi ijodimga 
mustahkam poydevor boʻldi va aynan oʻsha ish 
uchun bronza medalga sazovor boʻldim.

Ijodimning yuksak choʻqqisi boʻlgan 
Amir Temur haykali tarixning shijoatli va 
ulugʻvor koʻrinishidir. Amir Temur haykalini 
yaratish jarayonida ham koʻp muhokamalar 

“SHARQ” nashriyot-matbaa aksiyadorlik kompaniyasi 
bosmaxonasida chop etildi. 

Bosmaxona manzili: Toshkent shahri, Buyuk Turon koʻchasi, 41-uy.

MUASSIS:
Oʻzbekiston Respublikasi

Vazirlar Mahkamasi

Bosh muharrir:

Salim DONIYOROV

Oʻzbekiston Respublikasi Prezidenti Administratsiyasi huzuridagi 
Axborot va ommaviy kommunikatsiyalar agentligi 

tomonidan 2020-yil 13-yanvarda 1047-raqam bilan roʻyxatga olingan. 
Nashr indeksi — 236. Buyurtma — G-1246. 

34211 nusxada bosildi. 
Hajmi — 3 taboq. Ofset usulida bosilgan. Qogʻoz bichimi A2. 

Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi. 

Gazetaning yetkazib berilishi uchun obunani rasmiylashtirgan 
tashkilot javobgar. 

Gazeta tahririyat kompyuter markazida sahifalandi. 
Gazetaning poligrafik jihatdan sifatli 

chop etilishiga “SHARQ” NMAK masʼul.

“Yangi Oʻzbekiston” va “Правда Востока”
gazetalari tahririyati” DМ

Manzilimiz: 
100060, Toshkent shahri, 

Shahrisabz koʻchasi, 85-uy

Navbatchi muharrir: Bekqul Egamqulov 
Musahhih: Malohat Mingboyeva 
Dizayner: Xurshid Abdullayev

Qabulxona: (71) 233-56-33 Devonxona va eʼlonlar: (71) 233-70-98 E-mail: info@yuz.uz     Veb-sayt: www.yuz.uz: (71) 233-47-05

YANGI O‘ZBEKISTON


